








 

 

May 7, 2018 

 

xb8a/6 J n=v`b6 
xb8a/6 kNK5 W?oxJoEpf5 fxXEn8zk5  
PO Box 2410 
Iqaluit, NU X0A 0H0 
 
 
ui{bzw: 
 
ttc5 WMs6bv kNK5 W?oxJoEpf5 fxSDEn8 ttctA5 iEsAt4nq5 w`v=nsJ6 
@)!*_!( wlxi. 

yK9o6`Xu gzhdtxXQ5 k`ba2lt5 ui{bsoC=5 kNK5 W?oxJoEpf5 fxXEn8zk5. 
s?zl vtmpsct4vl kNK5 W?oxJoEpf5 fxXEn8zk5 iEsSA5 vtmctQJm2lt5 
xm WoEctQJm2lt5 srsi cwJi bm8N WoExK5 yKkxtQxChlA WmEsiz 
W?oxJt4n5 yKostbsymJ5 NlNw6bsymJ5 g`C6bK5f5. 
 
ttCb=5 wlxi ttC6ymm5, sfx NDC ckwosDyq5 wvJgwicmb WNhx6=4 
WDXoxd2lA, nN=ni4 netEi6 xm W`JùnDtQ2lQ5 kNKu W?oxJt4n5 x`ùhmb 
xp̀Qqgiq5 moQxcmb g`CZ4nsJ5 yKostym/sJ5 wlxi.  s?i NDC vmQ/4nEZ2tA 
woyJyE/K5 xm WoExnoxK5 wvJicExcmb kNKu kNoxMaJk5. 
 
w`M4 bm4rsmqgZlx6, NDC woyJE?4̀b xm rNs/oEJy6l wvJic`h6 WNhx6=k5 
kNKu wodyjzJk5, isDysJj5, wcloEi3j5 xm mcwXi3j5 rNs/nDt4n5. 
woyJbs?g5, giyJbs`h5 s?l8i5 WoExn5 wMs=Q/sK5 moQxcmb NDC xgxZqi 
woyJtcix3i3j5 xm ciCSbs̀hk5 xm moQxcbsK5 kNKu rNs/oEJy3j5 moZ6 
bw/sJ6 Nunavut’s Financial Administration Act (FAA). 
 
vtmpK5 srs5 xuhmEso6g6 NlNw6yymmb X[=nE/qmb xm slExnE/qmb 
rNux5txu5 fxSEn8 wlxi; bm8Nl dusbsym5txLi wlxi wcNw`/6tci3j5 
xgxZsJi.  wkw9l nNJ4n5 xuhi6nsd2lQ5 NDC wlxi bm8N ho yKostymZ2tA 
bm8Nl Wp5tDysJ6 x4hDtQ2ltA wk4g5 wkw8N6g9l. 
 
 



sN fxSEn8Q/K5 xgw8Nst5ttxm5 xm xuhwmELb scMctQ?bK5 kNKu Z?m4f5 
rNs/oE=xb ttC=x. NDC WdtQ/sm5 Z?mf9k5 bm8N ttCymJ6 wvi ttCym/sJ6 
Schedule B ttcstq8i Z?m4f5 rNs/oEJtk5 moZ6 xm wvi dusbsymJ6 FAA 
wlxi sfx fxSEn8 x4h̀DtcuJ5 xgChtQ1lA gnsmt5txChLt4 Z?m4f5 
rNs/oEJtk5 moZzi4 dusbsymJi4, sNo vtmpsi3j5 xsMtJysJ6 NDC 
cz5txn6 s2`li4 mD3i4 wonwJy3j5 xJD8inwMsmb xsMtJysJ6 WJtQ2lA 
vtmpsJ5 bm4rsm2lQ5 xm ei8Ns/6gA5 xJD8inwJti4 vtmpQ/1t8k4 bm4fx 
Z?m4f5 g`Cztbq5 vtmpc=Q/q8k5. vtmpQ/K5 bmwb xtosExcXg5 
WtxExcDbsJu4 xml WbcuJA5 xgtcChQ/sK5 sco`mZns?g6 NlNw/wymJ6 
vtmpci3j5 ckwososDt4n6.  
 
vtmp5 wlw5g2lt4 vt/ExcXg5 srsaJu Wzhwb6Lt4, mDw6Lt4 bsgAt2lt4 
wMzi sclt4f5.  yKos6ti4 vtmpCMcuJA5 vtmpizymJi4 sfxo 
vtmZJi6nsJ5 vtmJtcExc`Czb woyJtnk5 g4yCsbsJi4, wcNw/6tci3j5 
cmQ/cXlt4 xm `Nn6ymJk5 vtmp̀C`M5 vmQ/ExcXbq5. vtmp5 bm4rsmlt4 
vtm=ncg5 May 28 w[lou cwJ8ND=5 cwdZlx6XQ5 vtm8isix6gj5 
xgwNsJ8ND=5. 
 
iEsictxSz WoEctQJm5txbQ5 bm8N W?oxJt4noEi6 yKjxdtxC2tA kNKu 
srsi4 cwJi. 
 
 
 
 
 
ttC6g6, 
 
 
 

Donald Havioyak  
w4y?sb6  
 

ttcbuJ5: Darrin Nichol, xzJ̀c6, kNK5 W?oxJoEpf5 fxSDEn8 
Udlu Hanson, ui{bs2 gqoz, W?oxJtoEi3j5 xm wqCJtk4 

  Jeff Chown, ui{bs2 gqoz, rNs/oEJtk5   

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

Société d’habitation du Nunavut 
 

ᒪᓕᒐᓕᐅᖅᑎ ᖁᐊᓴ ᑯᓱᒐᖅ 

ᒥᓂᔅᑕ ᑲᒪᒋᔭᒃᓴᖃᖅᑎᑕᐅᓪᓗᓂ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂᒃ 

ᒪᓕᒐᓕᐅᕐᕕᒃ ᓄᓇᕗᒻᒧᑦ 

ᐃᖃᓗᐃᑦ, ᓄᓇᕗᑦ 

X0A0H0 

 

ᔫᓂ 27, 2018 

ᒥᓂᔅᑕ ᑯᓱᒐᕐᒧᑦ 

ᐱᔾᔪᑖ:  ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑭᐅᔾᔪᑎᖓᑦ ᑎᑎᖅᑲᖅ ᓂᕆᐅᒋᔭᖃᕐᓂᕐᒧᑦ 2018-19−ᒥ  

ᑎᑎᕋᕐᕕᒋᕙᒋᑦ ᑭᐅᓯᔪᒪᓂᕐᒧᑦ ᑎᑎᕋᓚᐅᖅᑕᕐᓄᑦ ᐅᓪᓗᓕᖅᓯᒪᓪᓗᓂ ᐄᐳᕈ 17, 2018-ᒥᒃ 

ᐋᖅᑭᒃᓯᔾᔪᑕᐅᓪᓗᓂ ᓯᕗᓪᓕᖅᐸᐅᔾᔭᐅᓯᒪᔪᓂᒃ ᑐᕌᕆᔭᐅᔪᓂᒡᓗ ᐋᖅᑭᒃᓯᒪᑎᑕᕐᓄᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ 2018-19−ᒧᑦ.  

ᓵᑕᐅᔪᓐᓇᕐᓂᖅ ᐊᒻᒪᓗ ᑮᓇᐅᔭᓕᕆᔪᓐᓇᕐᓂᖅ ᐅᓂᒃᑳᕐᓂᕐᒧᑦ ᐊᑐᖅᑕᐅᔭᕆᐊᓖᑦ 

2018-19−ᒧᑦ ᑮᓇᐅᔭᓄᑦ ᐅᓂᒃᑳᓕᐅᕐᓂᕐᒧᑦ ᓴᖅᑭᑎᑦᑎᓂᕐᒧᓪᓗ ᐊᑐᖅᑕᑲᐅᔭᕆᐊᓖᑦ ᐋᖅᑭᒃᑕᐅᓯᒪᔪᑦ 

ᑎᑎᕋᖅᑕᕐᓂ ᐅᔾᔨᕆᔭᐅᕗᑦ ᐃᓚᓕᐅᔾᔭᐅᓂᐊᖅᖢᑎᒡᓗ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᐊᖃᕐᓂᐊᕐᓂᕐᒧᑦ 

ᐱᕙᒌᔭᖅᓯᒪᔭᖏᓐᓄᑦ. ᐃᒡᓗᓕᕆᔨᕐᔪᐊᒃᑯᑦ ᐱᓇᔪᖕᓂᐊᖅᐳᑦ ᐊᖑᒻᒪᑎᔪᒪᓪᓗᑎᒃ ᑕᒪᐃᓐᓄᑦᑎᐊᖅ 

ᐊᑐᖅᑕᐅᔭᕆᐊᓕᖕᓄᑦ ᐅᓪᓗᓄᑦ ᑭᖑᓪᓕᖅᐹᕆᑎᑕᐅᔪᓄᑦ. 

ᐱᔾᔪᑎᒋᓪᓗᒋᑦ ᓄᑖᑦ ᐊᑐᖅᑕᐅᔭᕆᐊᖃᓕᖅᑐᑦ ᐃᒡᓗᓕᕆᔨᕐᔪᐊᒃᑯᓐᓄᑦ ᑎᓴᒪᐃᖅᓱᕐᓗᒍ ᐊᕐᕌᒎ 

ᐅᓂᒃᑳᕆᐊᖃᖅᐸᖕᓃᑦ ᐅᑯᓄᖓ, ᐃᓂᒋᔭᐅᔪᒥ ᓵᑕᐅᓕᕈᓐᓇᕐᓂᕐᒧᑦ ᑲᑎᒪᔨᕋᓛᕆᔭᐅᔪᓄᑦ (CAC−ᓄᑦ) 

ᐃᒡᓗᓕᕆᔨᕐᔪᐊᒃᑯᑦ ᐱᓕᕆᔨᒋᔭᖏᑦ ᐃᒻᒥᓂᒃ ᒪᓂᒪᑎᖃᑦᑕᕐᓂᐊᖅᐳᑦ ᐃᓚᐅᔪᒪᓂᕐᒥᓄᑦ ᑕᒪᒃᑯᓄᖓ 

ᑲᑎᒪᓂᕆᔭᐅᔪᓄᑦ ᑭᐅᓯᓂᐊᕐᓗᑎᒃ CAC−ᒧᑦ ᐃᓱᒫᓘᑕᐅᔪᓄᑦ.  ᑕᒪᒃᑯᐊ CAC−ᒧᑦ ᕿᒥᕐᕈᐊᕐᓃᑦ 

ᖃᓪᓕᖅᓯᑐᐃᓐᓇᕆᐊᖃᕐᓂᖏᓐᓂᒃ ᐊᔾᔨᑲᓴᖏᓐᓄᑦ ᕿᒥᕐᕈᐊᖅᑕᐅᔪᓄᑦ ᑲᔪᓯᑎᑕᐅᔪᓄᑦ ᓄᓇᕗᒻᒥᑦ 

ᐃᒡᓗᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ, ᐃᒃᐱᒋᔭᖃᑦᑎᐊᕐᓗᖓ ᐃᒪᓐᓇᐅᖁᔨᓇᔭᖅᐳᖓ, ᑕᒪᓐᓇ ᑲᔪᓰᓐᓇᖅᑐᖅ 

ᐱᔭᕆᐊᖃᕐᓂᖅ ᐅᓂᒃᑳᕐᓂᕐᒥᒃ ᐃᒡᓗᓕᕆᔨᕐᔪᐊᒃᑯᓐᓂᑦ CAC−ᑯᓐᓄᑦ ᕿᒥᕐᕈᐊᖅᑕᐅᒃᑲᓐᓂᖁᓪᓗᒍ 

ᓯᕗᓂᒃᓴᑦᑎᓐᓂ. 

ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐱᕙᒌᔭᐅᑦ  

ᐃᒡᓗᓕᕆᔨᕐᔪᐊᒃᑯᑦ ᐱᒃᑯᓕᓚᐅᖅᐳᑦ ᓴᖅᑭᑎᑦᑎᔪᓐᓇᕋᒥᒃ ᓯᓄᓪᓕᖅᐸᐅᑦᑎᐅᑎᓯᒪᔭᒥᓂᒃ ᐃᑲᔪᖅᑐᐃᓪᓗᑎᒃ 

ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ ᑎᑭᑦᑐᒪᔭᒥᓄᑦ ᐋᖅᑭᒃᑕᐅᓚᐅᖅᓯᒪᔪᓄᑦ 2018-2021-ᒧᑦ 

ᐱᓕᕆᐊᖃᕐᓂᐊᕐᓂᕐᒧᑦ ᐱᕙᒌᔭᖅᑕᐅᓯᒪᔪᓂ. ᐃᒪᓐᓇᐃᓕᖓᖕᒪᑦ, ᐃᒡᓗᓕᕆᔨᕐᔪᐊᒃᑯᑦ ᐃᓕᓴᖅᓯᕗᑦ ᒫᓐᓇ 

ᐃᓄᐃᑦ ᐃᖅᑲᓇᐃᔭᕐᓂᕆᔭᖏᑦ 35−ᐳᓴᒦᖦᖢᓂ ᑭᒡᒐᖅᑐᐃᕗᖅ ᓇᒧᙵᐅᕙᓪᓕᐊᖏᓐᓂᕆᔭᐅᔪᒥᒃ ᑕᒪᓐᓇᓗ 

ᐱᓕᕆᕝᕕᐅᔭᕆᐊᖃᖅᖢᓂ. ᑕᒪᓐᓇ ᓇᓃᓐᓂᕆᔭᖓ ᐃᓄᐃᑦ ᐃᖅᑲᓇᐃᔭᖅᑎᑕᐅᕙᖕᓂᖏᓐᓄᑦ 

ᖁᑦᑎᒃᑐᒦᓐᓂᖅᓴᒻᒪᕆᐅᑎᓪᓗᒍ ᓄᓇᓕᖕᓂ ᐃᒡᓗᓕᕆᔨᒋᔭᐅᔪᓂ (LHO−ᓂ) ᑖᒃᑯᓇᓂᒻᒪᕆᒃ 

ᐃᒡᓗᓕᕆᔨᕐᔪᐊᒃᑯᓐᓂ, ᐱᒻᒪᕆᐅᔪᖅ ᓯᕗᓪᓕᖅᐸᐅᑦᑎᐅᔾᔭᐅᔭᕆᐊᓕᒃ ᐋᖅᑭᒃᓯᒪᓕᖅᑎᑦᑎᓇᔭᕐᓂᖅ ᐃᓄᐃᑦ 

ᐃᖅᑲᓇᐃᔭᖅᑎᑕᐅᕙᖕᓂᖏᓐᓄᑦ ᐱᕝᕕᐅᕙᒃᑐᑦ ᓄᓇᓕᖕᓂ ᐃᒡᓗᓕᕆᔭᐅᔪᓂ ᑕᐅᑐᒐᖃᕐᓗᑎᒃ 

ᐱᓕᕆᐊᖃᕐᓂᒃᑯᑦ ᐃᑲᔪᖅᑐᐃᓪᓚᕆᖕᓂᒃᑯᓪᓗ ᖁᕝᕙᖅᑎᑦᑎᕙᓪᓕᐊᓂᕐᒥᒡᓗ ᓄᓇᓕᖕᓂ ᐃᒡᓗᓕᕆᔨᒃᑯᑦ 

ᐃᖅᑲᓇᐃᔭᖅᑎᖏᓐᓂᒃ ᐃᓂᑖᕈᓐᓴᕐᓗᑎᒃ ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᐊᕕᒃᓯᒪᓂᕐᓂ ᑎᑎᖃᕐᕕᒋᔭᖏᓐᓂ, 

ᑐᑦᑕᕐᕕᒋᔭᖏᓐᓂ ᐱᓕᕆᕝᕕᒋᔭᐅᔪᓂᓗ.  

2018-19−ᒧᑦ, ᐃᒡᓗᓕᕆᔨᕐᔪᐊᒃᑯᑦ ᐃᒪᐃᓕᐅᕈᒪᕗᑦ, ᐃᑲᔪᖅᑐᐃᓗᑎᒃ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ 

ᑐᕌᕆᔭᐅᔪᓄᑦ:  

 ᐱᓕᕆᖃᑎᒌᓐᓇᕐᓗᒋᑦ ᓄᓇᕗᑦ ᒐᕙᒪᒃᑯᑦ ᐱᓕᕆᕝᕕᖏᑦ ᐊᑐᓕᖅᑎᓪᓗᒍ ᐃᒡᓗᓕᕆᔨᕐᔪᐊᒃᑯᓐᓂ 

ᑎᑎᕋᐅᔭᖅᓯᒪᔪᑦ ᐱᓕᕆᔾᔪᑎᒃᓴᑦ ᐃᒡᓗᓕᕆᓂᕐᒧᑦ ᐱᓕᕆᐊᖏᓪᓗ ᐊᒃᑐᐊᓂᓖᑦ ᐃᖅᑲᓇᐃᔭᖅᑎᑦᑎᓂᕐᒧᑦ 

ᐱᕙᓪᓕᐊᑎᑦᑎᓂᕐᒥᒃ, ᑐᕌᒐᖃᕐᔪᐊᕐᓂᖅᓴᐅᓪᓗᓂ ᐅᓄᖅᓯᒋᐊᖅᑎᓪᓗᒋᑦ ᐃᒡᓗᓕᕆᔨᕐᔪᐊᒃᑯᓐᓄᑦ ᐃᓄᐃᑦ 

ᐃᖅᑲᓇᐃᔭᖅᑎᑦ.  ᑕᒪᓐᓇ ᐃᓚᖃᖅᑐᖅ:  

o ᐃᑲᔪᖅᓱᖅᖢᒋᑦ ᐃᓄᓕᕆᔨᒃᑯ ᐋᖅᑭᒃᓯᓚᐅᖅᐳᑦ “ᐃᒡᓗᓕᐅᕆᐅᖅᓴᔪᑦ ᐃᑲᔪᖅᑎᖓ” 

ᐱᓕᕆᐊᕐᒥᒃ ᐊᑐᐃᓐᓇᐅᓂᐊᖅᖢᓂ ᐃᓕᓐᓂᐊᖅᑎᓄᑦ ᐃᖅᑲᓇᐃᔭᕆᐅᖅᓴᔪᓐᓇᖅᓯᔪᓄᑦ 

ᐃᒡᓗᓂᒃ ᐋᖅᑭᐅᒪᑎᑦᑎᓂᕐᒧᑦ ᐊᒻᒪ ᐃᒡᓗᓕᐅᖅᑐᓂᒃ.  

o ᐃᑲᔪᖅᓱᖅᖢᒍ ᐃᓕᓐᓂᐊᕐᓂᓕᕆᔨᒃᑯᑦ ᕿᒥᕐᕈᔭᖓ ᓄᓇᕗᒻᒥ ᐃᖅᑲᓇᐃᔭᖅᑎᙳᕆᐅᖅᓴᔪᓄᑦ 

ᐱᓕᕆᐊᖑᓵᓚᐅᖅᑐᖅ.    

o ᐃᑲᔪᖅᓱᕐᓗᒍ ᐃᓕᓐᓂᐊᕐᓂᓕᕆᔨᒃᑯᑦ ᐱᕙᓪᓕᐊᑏᓐᓇᖅᑕᖓ 

ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᖅᑎᑕᐅᓪᓗᑎᒃ ᐱᓕᒻᒪᒃᓴᓂᕐᒧᑦ ᐱᓕᕆᐊᖅ 

(GREAT) ᐃᓕᓐᓂᐊᒐᒃᓴᖅ ᐱᓕᕆᖃᑎᖃᕐᓗᓂ.  

o ᐃᓪᓗᓕᕆᔨᕐᔪᐊᒃᑯᑦ ᕿᒥᕐᕈᐊᕐᓂᐊᖅᑐᑦ ᐃᖅᑲᓇᐃᔮᒃᓴᓂᒃ ᐃᓪᓗᓕᕆᔨᕐᔪᐊᒃᑯᓐᓂ 

ᓄᓇᓕᓐᓂᓪᓗ ᐃᓪᓗᓕᕆᔨᒃᑯᓐᓂ ᐃᖅᑲᓇᐃᔭᕐᕕᓐᓂ ᒪᓕᒋᐊᓕᓐᓂᒃ ᒪᓕᑦᑎᐊᕋᓗᐊᕐᒪᖔᑦ.  

o ᐃᑲᔪᖅᓱᕐᓗᒍ ᐃᓕᓐᓂᐊᕐᓂᓕᕆᔨᒃᑯᑦ ᖃᐅᔨᓗᒋᑦ ᐊᔪᕐᓇᙱᑐᐃᓐᓇᕆᐊᓕᖕᓂᒃ 

ᐃᓚᓕᐅᑎᓂᐊᕐᓗᒋᑦ ᐊᔪᖅᑕᐅᙱᑦᑐᑦ ᐊᒻᒪ ᐱᓇᔪᒃᑕᐅᖃᑦᑕᖅᑐᑦ ᐃᖅᑲᓇᐃᔭᕐᓂᕐᒧᑦ 

ᐃᒡᓗᓕᕆᓂᕐᒨᖓᔪᑦ ᐃᓕᓐᓂᐊᕐᕕᖕᒥ ᐃᓕᓐᓂᐊᕈᑎᓕᐅᖅᑕᐅᓯᒪᔪᓂᒃ.  

 ᐅᓄᖅᓯᕚᓪᓕᕐᓗᑎᒃ ᐃᓄᐃᑦ ᐃᖅᑲᓇᐃᔭᓚᐅᑲᒃᑐᑦ ᐃᒡᓗᓕᕆᔨᕐᔪᐊᒃᑯᓐᓂ, 

ᐊᔪᕐᓇᕈᓐᓃᖅᐹᓪᓕᕈᑕᐅᓂᐊᖅᖢᓂ ᐊᔪᙱᑦᑐᓄᑦ ᐃᓄᖕᓄᑦ ᐃᖅᑲᓇᐃᔭᖅᑎᐅᖏᓐᓇᓕᕐᓗᑎᒃ. 

 ᐃᒡᓗᓕᕆᔨᕐᔪᐊᒃᑯᓐᓂ ᐃᓄᖕᓂ ᐃᖅᑲᓇᐃᔭᖅᑎᖃᑦᑎᐊᓕᕐᓗᑎᒃ ᑎᑎᕋᕐᕕᖕᒥᐅᑕᓂᒃ, ᐊᒻᒪ ᐃᖅᑲᓇᐃᔮᑦ 

ᑭᒡᓕᖃᖅᑎᑉᐸᒡᓗᒋᑦ ᑎᑎᕋᖅᑎᓄᑦ ᐃᖅᑲᓇᐃᔮᒃᓴᑦ ᐃᓄᖕᓄᑦ ᐱᓇᔪᖃᑕᐅᔪᓄᑦ. 

 ᐱᔪᓐᓇᕐᓂᖃᕐᕕᒋᓗᒋᑦ ᐃᒡᓗᓕᕆᔨᒃᑯᓐᓂ ᐃᓄᐃᑦ ᐃᖅᑲᓇᐃᔭᖅᑎᑦ ᓄᓇᕗᑦ ᒐᕙᒪᒃᑯᓐᓄᑦ 

ᐃᖅᑲᓇᐃᔭᓚᐅᑲᒃᑎᓪᓗᒋᑦ ᐃᑲᔪᖅᓱᕐᓗᒋᓪᓗ ᐃᖅᑲᓇᐃᔮᒥ ᐱᕚᓪᓕᕈᑎᒃᓴᓂᒃ ᖃᐅᔨᓴᕐᓗᒋᑦ 

ᐃᒡᓗᓕᕆᔨᒃᑯᓐᓂ ᐃᓕᓐᓂᐊᖅᑕᐅᔭᕆᐊᓖᑦ ᑭᐅᑦᑎᐊᖅᐸᒡᓗᑎᒡᓗ.  

 ᐱᕚᓪᓕᖅᑎᓪᓗᒍ ᐃᓄᐃᑦ ᐃᖅᑲᓇᐃᔮᖅᑖᖅᐸᓪᓕᐊᔪᑦ ᖁᕝᕙᕆᐊᖅᑎᑉᐸᒡᓗᒋᑦ ᐃᒡᓗᓕᕆᔨᕐᔪᐊᒃᑯᑦ 

ᓯᓚᑦᑐᖅᓴᕐᕕᖕᒥ ᐃᖅᑲᓇᐃᔭᕆᐅᖅᓴᔪᓂᒃ ᐃᓕᓐᓂᐊᖅᑕᐅᔪᓂᒃ ᐊᒻᒪᓗ ᐃᓚᐅᑎᑕᐅᔪᑦ ᓄᓇᕗᑦ 

ᒐᕙᒪᒃᑯᓐᓂ ᐊᐅᔭᒃᑯᑦ ᐃᓕᓐᓂᐊᖅᑎᑦ ᐃᓕᓐᓂᐊᖅᑎᑕᐅᔪᓂᒃ ᐊᒻᒪ ᓯᓚᑦᑐᖅᓴᕐᕕᖕᒥ ᐃᖅᑲᓇᐃᔮᒥᒃ 

ᐊᔪᕈᓐᓃᖅᓴᖅᑐᓂᒃ, ᐃᓚᐅᖏᓐᓇᖅᐸᒡᓗᑎᒡᓗ ᐃᖅᑲᓇᐃᔮᑦ ᖃᓄᐃᓕᐅᕐᕕᐅᓲᖑᖕᒪᖔᑕ 

ᖃᐅᔨᔭᐅᑎᑦᑎᔪᓂᒃ ᐅᔾᔨᕆᔭᐅᓕᖅᑎᓪᓗᒍᓗ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᑦᑎᔨᓪᓗᐊᑕᐅᓂᖏᓐᓂᒃ.  

 ᐊᑐᐃᓐᓇᕈᖅᑎᓪᓗᒋᑦ ᐊᑐᕐᓂᖃᑦᑎᐊᖅᑐᑦ ᐊᒻᒪ ᐊᑐᖅᑕᐅᔪᑦ ᐃᖅᑲᓇᐃᔭᕐᓂᕐᒧᑦ ᐱᐅᓯᕚᓪᓕᕈᑎᑦ 

ᐃᓄᖕᓄᑦ ᐃᖅᑲᓇᐃᔭᖅᑎᓄᑦ ᐃᑲᔪᖅᓱᖅᑕᐅᔪᒃᑯᑦ ᐃᓕᓐᓂᐊᖅᑕᒥᓂᒃ ᐊᓂᒍᐃᔪᕕᓃᑦ 

ᐃᒡᓗᓕᕆᔨᕐᔪᐊᒃᑯᓐᓂ, ᐃᖅᑲᓇᐃᔮᒧᑦ ᐱᕚᓪᓕᕈᑎᒃᓴᒧᑦ ᐸᕐᓇᐅᑎᑦ, ᐃᑲᔫᑎᑦ ᐃᓕᓐᓂᐊᕆᐊᖅᑐᓄᑦ 

ᓄᖅᑲᖓᔾᔪᑎᓄᑦ ᐊᑐᖅᑕᐅᔪᓐᓇᖅᑐᑦ ᐊᒻᒪ ᑎᓕᔭᐅᕙᒡᓗᑎᒃ ᐊᔪᕐᓇᙱᑦᑕᕌᖓᑦ ᐊᒻᒪ ᓈᒻᒪᒃᑳᖓᑦ.   

 ᑎᓕᐅᕈᑎᒋᓗᒋᑦ ᐊᒻᒪ ᐃᑲᔪᖅᓱᕐᓗᒋᑦ ᐃᓄᐃᑦ ᐃᖅᑲᓇᐃᔭᖅᑎᑦ ᐃᓚᐅᖁᕙᒡᓗᒋᑦ ᐃᖅᑲᓇᔮᒥᒃ 

ᐱᕚᓪᓕᖅᑎᓐᓇᓱᒡᓗᒋᑦ, ᐊᑐᐊᒐᓕᕆᓂᕐᒥᒃ ᐊᒻᒪ ᓯᕗᓕᖅᑎᐅᓂᕐᒥᒃ ᐃᓕᓐᓂᐊᖅᑕᐅᔪᒃᓴᓂᒃ 

ᐊᑐᐃᓐᓇᕈᖅᑎᑕᐅᔪᓂᒃ ᒐᕙᒪᓕᕆᔨᒃᑯᓐᓄᑦ.   

 ᐱᐊᓂᒡᓗᒍ ᐱᓕᕆᐊᖑᐃᓐᓇᖅᑐᖅ ᐃᖅᑲᓇᐃᔭᖅᑎᓄᑦ ᐃᒡᓗᓕᕆᓂᖅ ᕿᒥᕐᕈᔭᐅᓂᖓ ᐃᒡᓗᒥᒡᓗ 

ᓇᖕᒥᓂᖃᕐᓂᕐᒧᑦ ᐱᓕᕆᐊᖅ ᕿᒥᕐᕈᓗᒍ, ᓄᑖᙳᕆᐊᖅᑎᑉᐸᓪᓕᐊᓗᒋᑦ ᐱᓕᕆᐊᒃᓴᑦ 

ᐃᑲᔪᖅᓱᐃᑦᑎᐊᕐᓂᖅᓴᐅᓕᕐᓗᑎᒃ ᓄᓇᕗᑦ ᒐᕙᒪᒃᑯᑦ ᐃᓄᐃᑦ ᐃᖅᑲᓇᐃᔭᖅᑎᖏᑦᑕ ᑕᐅᑐᖅᑰᖅᑕᖏᓐᓄᑦ. 

ᐸᒡᕕᓵᖅᑕᐅᒋᐊᖃᙱᓐᓂᖅ ᐃᖅᑲᓇᐃᔭᕐᕕᖕᒥ 

ᑭᒡᒐᖅᑐᖅᖢᒋᑦ ᑲᑎᒪᔨᐅᖃᑎᒃᑲ ᑲᑎᒪᔨᓂ, ᐊᒻᒪᓗᑦᑕᐅᖅ ᐊᖓᔪᖅᑳᕆᔭᐅᔪᖅ ᐃᒡᓗᓕᕆᔨᕐᔪᐊᒃᑯᓐᓄᑦ 

ᓯᕗᓕᖅᑎᓄᓪᓗ ᐱᓕᕆᖃᑎᒌᒃᐸᒃᑐᑦ, ᐅᔾᔨᕆᔪᖃᕐᓕ ᐱᓕᕆᐊᕆᓪᓚᕆᒍᒪᔭᕗᑦ ᓇᖕᒥᓂᖅ ᑲᒪᒋᔭᖃᓕᕐᓗᑕ  

ᓇᓗᙱᑦᑎᐊᕈᒪᓂᕐᒧᑦ ᐸᒡᕕᓴᒡᕕᐅᙱᓪᓗᓂ ᐃᖅᑲᓇᐃᔭᕐᕕᖃᕋᔭᕐᓂᕐᒥᒃ ᑕᕝᕙᓂ ᐃᒡᓗᓕᕆᔨᕐᔪᐊᒃᑯᓐᓂ.  

ᑲᑐᔾᔨᓪᓗᑕ ᐃᓕᓴᖅᓯᕗᒍᑦ ᐱᒻᒪᕆᐊᓘᓂᖓᓂᒃ ᑕᒪᓇ ᐱᓕᕆᐊᒃᓴᖅ ᐱᒻᒪᕆᐊᓘᓂᖓᓂᒡᓗ 

ᓴᐳᔾᔨᓯᒪᓂᐊᕐᓗᓂ ᐱᔪᓐᓇᐅᑎᒋᔭᐅᔪᓂᒃ ᑕᒪᐃᑕ ᐃᖅᑲᓇᐃᔭᖅᑎᒋᔭᐅᔪᑦ ᐃᖅᑲᓇᐃᔭᕈᓐᓇᕐᓗᑎᒃ 

ᐃᒃᐱᒋᔭᖃᑦᑎᐊᖅᑐᒥ, ᐱᐅᔪᒥ ᐃᑲᔪᖅᑐᐃᔪᒥᓗ ᐃᓂᒥ. ᐅᔾᔨᕆᔭᖃᕆᕗᒍᑦᑕᐅᖅ ᐱᔾᔪᑎᒋᔭᖏᑦ 

ᐸᒡᕕᓴᒡᕕᖃᖅᑕᐃᓕᓂᕐᒧᑦ ᐊᑐᐊᒐᐃᑦ ᐊᑐᓕᖅᑎᑦᑎᓂᕐᓗ ᓇᓗᙱᑦᑎᐊᕈᑕᐅᕙᒃᐳᑦ ᑲᔪᓯᓂᖃᑦᑎᐊᖅᑐᒥᒃ 

ᐃᖅᑲᓇᐃᔭᕐᕕᒃᑕᖃᕐᓂᖓᓂᒃ ᐊᓂᒍᐃᑎᑦᑎᔪᖃᕐᓗᓂᓗ ᐃᒡᓗᓕᕆᔨᕐᔪᐊᒃᑯᑦ ᐱᔭᒃᓴᕆᔭᖏᓐᓂᒃ.  

ᐃᓅᖃᑎᒌᖕᓂᖅ ᐱᓕᕆᖃᑎᒌᖕᓂᕐᓗ − ᐃᓚᒋᔭᐅᓗᓂ ᑲᓇᑕᓕᒫᒥ ᐃᒡᓗᓕᕆᓂᕐᒧᑦ ᖃᓄᐃᓕᐅᖅᑕᐅᔪᒪᔪᖅ 

ᐊᑕᐅᑦᑎᒃᑰᖃᑎᖃᖅᖢᓂ ᐆᒥᖓ, ᑐᕌᕐᑕᕗᑦ, ᐊᒻᒪᓗᑦᑕᐅᖅ ᑎᑎᕋᐅᔭᖅᑕᐅᓯᒪᔪᑦ ᐱᓕᕆᐊᖃᕐᓂᐊᕐᓗᓂ 

ᐃᒡᓗᓕᕆᓂᕐᒥᒃ, ᐃᒡᓗᓕᕆᔨᕐᔪᐊᒃᑯᑦ ᐱᓕᕆᐊᖃᑎᖃᐃᓐᓇᓪᓚᑦᑖᕈᒪᕗᑦ ᒐᕙᒪᑐᖃᒃᑯᓐᓂᒃ ᐊᒻᒪᓗᑦᑕᐅᖅ 

ᓄᓇᕗᒻᒥᐅᑦ ᐃᓄᖕᓄᑦ ᑲᑐᔾᔨᖃᑎᒌᒋᔭᖏᓐᓂᒃ ᑐᕌᕆᕙᖃᕐᓗᑎᒃ ᐱᓇᔭᕐᓂᕐᒥᒃ 

ᑮᓇᐅᔭᖁᑎᒋᔭᐅᒃᑲᓐᓂᕋᔭᖅᑐᓂᒃ ᐃᒡᓗᖃᖅᑎᑦᑎ>ᕙᖕᓂᕐᒧᑦ ᐃᓂᒋᔭᑦᑎᓐᓂ−ᑕᒪᓐᓇᓗ ᐱᒻᒪᕆᐊᓘᓪᓗᓂ 

ᓯᕗᒻᒧᐊᖅᐸᓪᓕᐊᑦᑎᐊᕐᓗᓂ ᑭᐅᓯᓗᓂ ᒫᓐᓇ ᐊᒃᓱᖁᓐᓇᖅᓯᓪᓚᕆᓕᖅᑐᕐᓗ ᐃᒡᓗᑭᒃᓴᕐᓂᕆᕙᒃᑕᔪᕗᑦ.  

ᐃᒡᓗᓕᕆᔨᕐᔪᐊᒃᑯᑦ ᐱᓕᕆᐊᖃᖅᓯᒪᕙᒌᓕᖅᐳᑦᓄᑖᑉ ᒐᕙᒪᐅᑉ ᐱᔭᒃᓴᕆᑎᑕᖏᑎᒍᑦ 

ᓄᑖᙳᕆᐊᖅᑎᑦᑎᔪᒪᓪᓗᑎᒃ ᐱᓕᕆᖃᑎᖃᖅᐸᖕᓂᕆᔭᒥᓂᒃ ᓄᓇᕗᑦ ᑐᙵᕕᒃᑯᓐᓂᒃ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᖏᓐᓂᒡᓗ, ᓱᒃᑲᓕᓗᑎᒡᓗ ᑲᔪᓯᓂᖃᕐᓂᐊᖅᖢᑎᒃ ᑲᑎᖃᑎᖃᕈᒪᓗᑎᒃ ᕿᑎᕐᒥᐅᑦ ᐊᒻᒪᓗ 

ᑭᕙᓪᓕᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ. ᑕᒪᓐᓇ ᐱᓕᕆᖃᑎᒌᖕᓂᖅ ᐃᓚᖃᕐᓂᐊᖅᐳᖅ ᑲᔪᓯᑎᑦᑎᓂᕐᒥᒃ 

ᑲᑐᔾᔨᖃᑎᒌᒃᖢᑎᒃ ᓯᕗᓪᓕᖅᐸᐅᔾᔭᐅᓯᒪᔪᓂᒃ ᐅᑯᑎᒍᓇᖅ, ᑎᑎᕋᐅᔭᖅᑕᐅᓯᒪᔪᑎᒍᑦ ᐱᓕᕿᐊᖃᕐᓂᐊᕐᓂᕐᒧᑦ 

ᐃᒡᓗᓕᕆᓂᕐᒥᒃ ᐱᓕᕆᕝᕕᖃᕈᒪᓂᕐᒧᑦ ᐃᓄᐃᑦ ᐃᒡᓗᖃᕆᐊᖃᕐᓂᕐᒧᑦ ᐱᔭᕆᐊᖃᖅᑕᖏᓐᓂᒃ ᓄᓇᕗᒻᒥ, 

ᐃᓚᒋᔭᐅᓗᑎᒃ ᑲᑐᔾᔨᓪᓗᑎᒃ ᐱᓇᔪᖕᓂᕆᕙᒃᑕᒥᓄᑦ ᑐᕌᖓᔪᓄᑦ ᒐᕙᒪᑐᖃᒃᑯᓐᓄᑦ. 

ᐱᔾᔪᑎᒋᓪᓗᒋᓪᓕ ᒐᕙᒪᑐᖃᒃᑯᑦ, ᐃᒡᓗᓕᕆᔨᕐᔪᐊᒃᑯᑦ ᐱᓕᕆᐊᖃᖅᐳᑦ ᓇᓗᙱᑦᑎᐊᕈᒪᓂᕐᒥᓄᑦ ᑕᒪᓐᓇ 

ᑲᓇᑕᓕᒫᒥ ᐃᒡᓗᖃᖅᑎᑦᑎᕙᖕᓂᕐᒧᑦ ᐱᓕᕆᐊᖑᔪᖅ ᐊᖑᒻᒪᑎᒐᓗᐊᕐᒪᖔᑦ ᐱᔭᐅᔭᕆᐊᓕᖕᓄᑦ ᓄᓇᕗᒻᒥᐅᓂᑦ. 

ᐄᐳᕈ 2018-ᖑᑎᓪᓗᒍ, ᓄᓇᕗᑦ ᐃᓚᒋᔭᐅᓚᐅᖅᐳᖅ ᑲᑐᔾᔨᓪᓗᓂ ᐃᑲᔪᖅᑐᐃᓂᕐᒥᒃ FPT-ᑯᑦ 

ᐃᒡᓗᖃᖅᑎᑦᑎᕙᖕᓂᕐᒧᑦ ᐊᑐᖅᐸᒃᑕᖓᓂᒃ,ᖃᔅᓯᑲᓪᓚᖕᓄᑦ ᐊᖏᖃᑎᒌᒍᑕᐅᔪᒥᒃ ᐅᑯᑎᒎᓇᖅ, ᑲᓇᑕᓕᒫᒥ 

ᐃᒡᓗᖃᖅᑎᑦᑎᕙᖕᓂᕐᒧᑦ ᐱᓕᕆᐊᖑᔫᕐ ᐊᑖᒍᑦ.  

ᐋᔩᖃᑎᒌᖕᓃᑦᐅᑯᖕᓄᙵ, ᐃᒡᓗᓕᕆᔨᕐᔪᐊᒃᑯᓐᓄᑦ ᒐᕙᒪᑐᖃᒃᑯᓐᓄᓪᓗ ᐱᒋᐊᓚᐅᖅᓯᒪᕗᑦ ᒪᐃ 2018−ᒥ 

ᑲᔪᓰᓐᓇᕐᓂᐊᖅᖢᑎᒡᓗ 2018 ᐊᑐᕐᓂᓕᒫᖓᓂ. ᑎᑭᑕᐅᔪᒪᔪᖅ ᐃᒡᓗᓕᕆᔨᕐᔪᐊᒃᑯᓐᓄᑦ ᐋᖅᑭᒃᓱᐃᔪᒪᓂᐅᕗᖅ 

ᑕᒪᐃᓐᓄᑦ ᐊᖏᖃᑎᒌᒍᑎᒥᒃ ᓈᒻᒪᒃᑐᓂᒃ ᐊᔨᓯᔾᔨᕐᕕᖃᕈᓐᓇᕐᓗᓂ ᐊᑐᓕᖅᑎᑦᑎᓂᐊᕐᓗᓂ 

ᑮᓇᐅᔭᖁᑎᒋᔭᐅᔪᓂᒃ ᑕᒪᑐᒪᓂ ᐊᒃᓱᕈᕐᓇᖅᓯᕙᒃᑐᒥ ᐅᑭᐅᖅᑕᖅᑐᒥ ᐃᒡᓗᖃᖅᑎᑦᑎᕙᖕᓂᕐᒧᑦ 

ᐱᓕᕆᓂᐅᕙᒃᑐᒥ ᐊᒻᒪᓗ ᐊᖑᒻᒪᑎᑎᑕᐅᓗᓂ ᓄᓇᕗᒻᒥᐅᑦ ᐊᔾᔨᖃᙱᑦᑐᓄᑦ ᐱᔭᕆᐊᖃᖅᐸᒃᑕᖏᓐᓄᑦ. 

ᐃᒡᓗᓕᕆᔨᕐᔪᐊᒃᑯᑦ ᐱᓕᕆᖃᑎᖃᐃᓐᓇᖅᐳᑦ ᑐᓴᖅᑕᐅᔪᒃᓴᓂᒡᓗ ᐊᒥᖅᑳᕈᑎᖃᖅᐸᒃᖢᑎᒃ ᐊᔪᕐᓇᙱᑐᐊᕌᒐᑦ 

ᐅᑭᐅᖅᑕᖅᑐᒥ ᐊᕕᒃᓯᒪᓂᕐᓂᕐᒥᐅᑕᐅᖃᑎᒋᔭᒥᓂᒃ ᒪᑯᓄᖓ, ᑲᑐᔾᔨᓪᓗᑎᒃ ᐃᓱᒪᒋᕝᕕᖃᕐᕕᒋᕙᒃᑕᒥᓄᑦ 

ᒪᑯᓄᖓ, ᐊᑐᐊᒐᓄᑦ, ᐱᓕᕆᐊᒃᓴᓄᑦ ᐱᓇᔪᖕᕕᖃᕐᓂᕐᒧᓪᓗ ᐱᓇᔪᒃᑕᐅᕙᒃᑐᓄᑦ. 

ᐊᑐᖅᑕᐅᔪᒃᓴᐅᑕᐅᔪᑦ ᖃᓄᐃᓕᐅᕆᐊᕐᓂᕐᒧᑦ ᐃᓪᓗᓕᕆᓂᕐᒧᑦ  

ᐊᕐᕌᒍ ᓯᕗᓪᓕᖅᐹᖅ ᐊᑐᓕᖅᑎᑦᑎᓂᐊᕐᓗᓂ ᐆᒥᖓ, ᑎᑎᕋᐅᔭᖅᑕᐅᓯᒪᔪᖅ ᐱᓕᕆᕝᕕᖃᕐᓂᐊᕐᓗᓂ 

ᐃᒡᓗᓕᕆᓂᕐᒥᒃ (ᑎᑎᕋᐅᔭᖅᓯᒪᔪᖅ) ᐃᓱᓕᓚᐅᖅᐳᖅ ᐊᕐᕌᒍᒋᔭᐅᔪᖅ 2017-2018 ᐃᓱᓕᑎᓪᓗᒍ. 

ᐃᒡᓗᓕᕆᔨᕐᔪᐊᒃᑯᑦ ᐱᒋᐊᖅᑎᑦᑎᓯᒪᓕᖅᐳᑦ ᐱᓕᕆᖃᑎᒌᖕᓂᕐᒥᒃ, ᐱᓕᕆᕝᕕᖕᒥᐅᑕᐅᖃᑎᒌᙱᑦᑐᓄᑦ 

ᐱᓕᕆᐊᖑᔪᓂᒃ ᖃᐅᔨᓴᕐᓂᐊᕐᓗᓂ ᐅᓪᓗᒥᒧᑦ ᑎᑭᖦᖢᒍ ᑲᔪᓯᕙᓪᓕᐊᓂᕆᔭᐅᔪᒥᒃ ᑕᒪᑐᒨᓇ ᐊᑕᖐᔪᒃᑯᑦ 

ᒐᕙᒪᒃᑯᑦ ᐊᑐᕋᔭᖅᑕᖓᒍᑦ ᐋᖅᑭᒃᓯᒪᓕᖅᑎᑦᑎᓂᐊᕐᓗᑎᒃ ᐃᒡᓗᖃᖅᑎᑦᑎᓂᕐᒧᑦ ᑐᐊᕕᕐᓇᖅᓯᔪᒥᒃ ᓄᓇᕗᒻᒥ, 

ᐋᖅᑭᒃᓯᒪᓕᖅᑎᑦᑎᓂᕐᒧᓪᓗ ᐆᒻᒪᕆᖕᓂᖅᓴᒻᒪᕆᖕᒥᒃ ᐃᒡᓗᖃᖅᑎᑦᑎᕙᖕᓂᕐᒧᑦ ᑲᔪᓯᓂᕆᔭᐅᓇᔭᖅᑐᒥᒃ.  

ᐅᓪᓗᒥᒧᑦ ᑎᑭᖦᖢᒍ, ᐃᒡᓗᓕᕆᔨᕐᔪᐊᒃᑯᑦ ᑲᑎᖃᑎᖃᖃᑦᑕᖅᓯᒪᕗᑦ ᐊᒥᓲᓂᖅᓴᓂᒃ ᐱᓕᕆᕝᕕᒋᔭᐅᔪᓂᒃ 

ᖃᐅᔨᓴᖅᓯᔪᒪᓂᕐᒧᑦ ᓇᓕᐊᒃ ᐱᓕᕆᐊᒃᓴᑦ ᐅᑯᑎᒎᓇ, ᑎᑎᕋᐅᔭᖅᑕᐅᓯᒪᔪᑎᒍᑦ ᐱᔭᕇᖅᑕᐅᓯᒪᓕᕐᒪᖔᑕ 

ᐊᑐᕈᓐᓇᐃᓪᓕᓯᒪᓕᕐᒪᖔᑕᓘᓐᓃᑦ , ᓇᓕᐊᒃ ᐱᓕᕆᓂᐅᔪᑦ ᖃᐅᔨᓴᖅᑕᐅᒃᑲᓐᓂᕆᐊᖃᕐᒪᖔᑕ ᓇᓕᐊᒡᓗ 

ᐱᓕᕆᓂᐅᔪᑦ ᖁᐊᖅᓴᕐᓇᖅᑐᒦᒻᒪᖔᑕ. ᐊᕐᕌᒍᒧᑦ ᐊᐃᑉᐸᖓᓄᑦ ᑲᔪᓯᑎᑕᐅᔪᒃᓴᐃᑦ ᐋᖅᑭᒃᑕᐅᓯᒪᓕᕆᕗᑦᑕᐅᖅ.   

ᑕᒪᓐᓇ ᐱᒻᒪᕆᐊᓗᒃ ᐱᓕᕆᐊᒃᓴᖅ ᐃᓚᒋᔭᐅᓪᓗᐊᑕᖅᐳᖅ ᕿᒥᕐᕈᐊᕐᓂᕆᔭᐅᔪᒧᑦ ᓵᑕᐅᓕᕈᓐᓇᕐᓂᕐᒧᓪᓗ 

ᓯᕗᓪᓕᖅᐸᐅᔾᔭᐅᓯᒪᔪᓄᑦ ᑖᒃᑯᑎᒎᓇᖅ ᑎᑎᕋᐅᔭᖅᑕᐅᓯᒪᔪᑎᒍᑦ ᓯᕗᓕᖅᑎᒋᔭᐅᓂᐊᖅᖢᑎᒡᓗ 

ᐋᖅᑭᒃᓯᕙᓪᓕᐊᓂᕆᔭᐅᔪᒧᑦ ᓯᕗᓪᓕᖅᐹᒥᒃ ᐊᕐᕌᒍᑕᒫᖅᓯᐅᑎᒥᒃ ᖃᓄᐃᓕᖓᓂᖏᓐᓄᑦ ᐃᒡᓗᓕᕆᓂᕐᒧᑦ 

ᐅᓂᒃᑲᐅᓯᐅᑉ,ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᐱᔭᕇᖅᓯᒪᔪᒪᔭᖓᓄᑦ ᓈᒻᒪᖅᑯᑦᑎᓗᑎᒃ ᓴᖅᑭᑎᑕᐅᓇᔭᕐᓂᖓᓂᒃ 

ᐅᑭᐊᒃᓵᖑᓕᖅᐸᑦ 2018−ᒥ ᑲᑎᒪᓂᕆᔭᐅᔪᒥ ᒪᓕᒐᓕᐅᕐᕕᖕᒥᐅᓄᑦ.  

ᑎᑎᕋᐅᔭᖅᑕᐅᓯᒪᔪᒥ ᐱᓕᕆᐊᒃᓴᓄᑦ ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᑐᑦᑕᕐᕕᐅᓪᓗᓂ ᓯᕗᓕᖅᑎᒋᔭᐅᕝᕕᒋᔭᖓᓂ, 

ᖃᔅᓯᑲᓪᓚᖕᓂᒃ ᑎᑭᑕᐅᔪᒪᔪᓂᒃ ᐱᑕᖃᖅᐳᖅ ᐋᖅᑭᒃᑕᐅᓯᒪᓪᓗᑎᒃ 2018-19−ᒧᑦ. ᐅᑯᓂᖓ ᐃᓚᐅᑎᑦᑎᔪᑦ:  

ᐅᖃᐅᔾᔩᔨᑦ ᐊᐅᓚᑦᑎᔨᓪᓗ ᐱᔨᑦᑎᕋᖅᑎᑦ 

• ᐃᑲᔪᖅᓱᕐᓗᒍ ᐱᕙᓪᓕᐊᓂᕆᔭᐅᔪᖅ ᑲᒪᒋᔭᖃᕐᓂᕐᒧᑦ ᐊᒻᒪ ᐃᑲᔪᖅᓱᐃᑦᑎᐊᖅᑐᑦ ᐃᒡᓗᓕᕆᓂᕐᒧᑦ 

ᐱᕙᓪᓕᐊᑎᑦᑎᓂᒃᑯᑦ ᐊᑐᐊᒐᕐᒥᒃ ᐱᓕᕆᐊᕆᓗᒍ ᑭᓱᓕᕆᕝᕕᒃᓴᓂᒃ ᐃᒡᓗᓕᐅᖅᑐᓂᒃ ᐊᒻᒪ 

ᖃᐅᔨᓴᖅᑕᐅᓂᖓ—ᓄᓇᕗᒻᒥ ᑲᑎᒪᔩᑦ ᐊᔪᖅᓴᓗᐊᖅᑕᐃᓕᒪᓂᕐᒧᑦ ᐊᖅᑯᑎᒋᓗᒋᑦ—

ᐊᔪᕐᓇᙱᑐᐃᓐᓇᕆᐊᖃᖅᑐᓂᒃ ᐊᑐᓕᖅᑎᑦᑎᓂᐊᕐᓗᓂ ᑲᑐᔾᔨᖃᑎᒌᒡᕕᖕᒧᑦ ᐊᑕᖏᕐᓗᒍ 

ᑮᓇᐅᔭᓕᐅᕋᓱᐊᖅᑎᐅᙱᑦᑐᓄᑦ ᑲᑐᔾᔨᖃᑎᒌᓄᑦ.  

• ᐱᓕᕆᖃᑎᖃᐃᓐᓇᕐᓗᑎᒃ ᐃᓄᓕᕆᔨᒃᑯᓐᓂ ᐃᓱᒪᒋᔭᕆᐊᓕᖕᓂᒃ ᐃᑲᔪᖅᓱᐃᔪᓂᒃ ᐃᒡᓗᓕᕆᓂᕐᒧᑦ 

ᐱᔭᐅᔭᕆᐊᓕᖕᓂᒃ ᓇᓕᒧᒌᒃᑐᒦᓕᖅᑎᓪᓗᒋᑦ ᑭᓱᓕᕆᕝᕕᒃᓴᑦ ᐃᒡᓗᐃᑦ ᐱᓕᕆᐊᓄᓪᓗ, ᐃᓚᒋᔭᐅᓗᑎᒃ 

ᑕᒪᐃᓐᓄᑦ ᖃᐅᔨᓴᖅᑕᐅᔪᓄᑦ ᐃᒡᓗᓕᕆᓂᕐᒧᑦ ᐱᔭᐅᔭᕆᐊᓕᖕᓄᑦ ᐊᔪᕐᓇᙱᑐᐃᓐᓇᕆᐊᓕᖕᓄᓪᓗ 

ᐊᔾᔨᒌᙱᑦᑐᓄᑦ ᐱᓕᕆᔾᔪᓯᕐᓄᑦ ᐃᓄᖕᓄᑦ ᐃᒡᓗᖃᐅᓯᕐᒧᑦ.  

• ᐱᓕᕆᖃᑎᒋᓗᒋᑦ ᐃᓕᖅᑯᓯᓕᕆᔨᒃᑯᑦ ᐃᓚᓕᐅᑎᓪᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐃᒡᓗᐃᑦ 

ᐋᖅᑭᒃᓯᒪᓂᕆᔭᖏᓐᓄᑦ, ᐱᓗᐊᖅᑐᒥᒃ ᑭᓱᓕᕆᕝᕕᒃᓴᑦ ᐃᒡᓗᓕᕆᓂᕐᒥᒃ ᐱᔭᕆᐊᑭᑦᑐᓄᑦ ᐱᓕᕆᔨᓄᑦ, 

ᐃᓚᓕᐅᔾᔭᐅᓗᑎᒃ ᐃᓐᓇᐃᑦ.  

• ᐱᓕᕆᖃᑎᒋᓗᒋᑦ ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ ᖃᐅᔨᓇᓱᒃᑎᓪᓗᒋᑦ 

ᒪᓕᒐᓕᐊᖑᔭᕆᐊᖃᖅᑐᑦ ᐊᒻᒪ ᑭᒡᓕᖃᖅᑎᑕᐅᔭᕆᐊᖃᖅᑐᑦ ᐃᒡᓗᓕᐅᕐᓂᐊᕐᓗᓂ ᐊᑭᑐᓗᐊᙱᑦᑐᓂᒃ, 

ᐃᑲᔪᖅᓱᕐᓗᒋᑦ ᕿᓚᒻᒥᐅᔪᒃᑯᑦ ᓄᓇᓕᖕᓂ ᐱᕙᓪᓕᐊᓂᕐᒧᑦ ᐸᕐᓇᐅᑎᑦ, ᐃᑲᔪᖅᓱᕐᓗᒋᑦ ᓈᒻᒪᒃᑐᑦ ᐃᒡᓘᑉ 

ᐊᕙᑖ ᐱᕙᓪᓕᐊᑎᑕᐅᓂᖓ ᐃᑲᔪᖅᓱᕐᓗᒋᓪᓗ ᐱᑕᖃᑐᐃᓐᓇᕆᐊᓖᑦ ᐃᓛᒃᑰᖅᑐᓄᑦ ᓄᓇᑖᕐᓂᕐᒧᑦ ᐊᒻᒪ 

ᐃᒡᓗᓕᐅᕐᓂᕐᒧᑦ ᐱᓕᕆᐊᖑᑐᐃᓐᓇᕆᐊᓕᖕᓄᑦ.   

• ᐱᓕᕆᐊᕆᓗᒋᑦ ᑭᒡᒐᖅᑐᐃᕕᐅᔪᑦ ᖃᐅᔨᓴᕐᓗᒋᑦ ᐊᔾᔨᒌᙱᑦᑐᑦ ᐃᒡᓗᐃᑦ ᐃᑲᔫᓯᐊᖅᑖᓲᑦ ᐊᒻᒪ 

ᐱᓕᕆᔾᔪᓯᕆᔭᐅᔪᖅ. 

• ᓇᓗᓇᐃᖅᐸᓪᓕᐊᖏᓐᓇᕐᓗᒋᑦ ᐃᒡᓗᐃᑦ ᐃᓄᖃᙱᑦᑐᑦ ᓄᓇᓕᖕᓂ ᐊᑐᖅᑕᐅᔪᓐᓇᕐᒪᖔᑕ ᐃᓄᖕᓄᑦ 

ᐅᕝᕙᓘᓐᓃᑦ ᐃᖅᑲᓇᐃᔭᖅᑎᓄᑦ ᐃᒡᓗᖃᕐᕕᐅᒋᐊᒃᓴᖅ, ᓇᓗᓇᐃᕐᓗᒋᓪᓗ, ᐊᔪᕐᓇᙱᑦᑕᕌᖓᑦ, 

ᓄᓇᓕᖕᓂ ᐋᖅᑭᒋᐊᖅᑕᐅᒃᑲᓐᓂᑐᐃᓐᓇᕆᐊᓖᑦ. 

• ᐱᓕᕆᖃᑎᒋᓗᒋᑦ ᐊᕕᒃᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᑦ ᐱᓕᕆᖃᑎᒌᒍᑕᐅᑐᐃᓐᓇᕆᐊᓕᖕᓂᒃ 

ᐊᑐᐃᓐᓇᕈᖅᑎᓪᓗᒋᑦ ᐊᑭᑐᓗᐊᙱᑦᑐᑦ ᐃᒡᓗᐃᑦ ᐃᓄᖕᓄᑦ ᓇᖕᒥᓂᖃᕐᕕᐅᔪᓄᑦ ᓄᓇᓄᑦ, 

ᐱᑕᖃᑐᐃᓐᓇᕆᐊᓖᓪᓗ P3 ᐊᑐᖅᑕᐅᖔᕈᓐᓇᖅᑐᑦ. 

• ᐱᓕᕆᖃᑎᒌᓐᓇᕐᓗᒋᑦ ᐅᔭᕋᖕᓂᐊᕐᕕᓕᕆᔩᑦ ᐃᒡᓗᓂᒃ ᖃᓄᖅᑑᖃᑎᒋᕙᒡᓗᒋᑦ.  

• ᐱᓕᕆᖃᑎᒌᓐᓇᕐᓗᒋᑦ ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ, ᓯᓚ ᐊᓯᔾᔨᖅᐸᓪᓕᐊᓂᖓᓄᑦ 

ᑐᖅᑲᖅᑕᕐᕕᒃ, ᑲᓇᑕᒥ ᖁᑦᑎᒃᑐᖅ ᐅᑭᐅᖅᑕᖅᑐᒥ ᖃᐅᔨᓴᕐᕕᒃ ᐊᒻᒪ ᑲᓇᑕᒥ ᓇᖕᒥᓂᖅᑖᖅᐸᓪᓕᐊᓂᖅ 

ᐃᒡᓗᓕᕆᔨᕐᔪᐊᒃᑯᓪᓗ ᐃᑲᔪᖅᓱᐃᔪᑦ, ᐃᓚᐅᑎᓪᓗᒋᑦ ᐊᒻᒪ ᐱᕙᓪᓕᐊᑎᓪᓗᒋᑦ ᐱᓕᕆᐊᖑᖔᕈᓐᓇᖅᑐᑦ 

ᐊᑭᒃᖠᒋᐊᕈᑎᒃᓴᑦ ᐊᒃᑐᐊᓂᓖᑦ ᐃᒡᓗᓕᕆᓂᕐᒧᑦ ᐱᓕᕆᔾᔪᑎᓂᒃ ᐊᓯᔾᔨᖅᐸᓪᓕᐊᓂᐅᔪᓄᑦ. 

• ᐊᕐᕌᒍᒥ ᑎᓴᒪᐃᖅᓱᕐᓗᒍ ᖃᐅᔨᓴᐃᓐᓇᖅᐸᒡᓗᒋᑦ ᐊᕐᕌᒍᒃᑳᖓᓪᓗ ᖃᐅᔨᓴᖅᐸᒡᓗᒋᑦ 

ᐅᓂᒃᑲᐅᓯᕆᕙᒡᓗᒋᓪᓗ ᐊᑐᓕᖅᑎᑕᐅᕙᓪᓕᐊᔪᑦ ᒪᓕᒐᓕᐅᕐᕕᖕᒥ.  

ᑭᒃᑯᑐᐃᓐᓇᑦ ᐃ[ᓗᖁᑎᖏᑦ 

• ᐃᓪᓗᓕᕆᔨᕐᔪᐊᒃᑯᑦ ᕿᒥᕐᕈᐃᓐᓇᕐᓂᐊᖅᑐᑦ ᓂᐅᕐᕈᑎᐅᕙᒃᑐᑦ ᐊᑭᖏᓐᓂᒃ ᓇᓗᓇᐃᖅᓯᓇᓱᓐᓂᕐᒥᑦ 

ᐃᓪᓗᓕᕆᔨᒃᑯᑎᒍᑦ ᐃᓪᓗᓕᐅᕆᐊᖃᕐᓂᖏᓐᓄᑦ. 

• ᐃᓪᓗᓕᕆᔨᕐᔪᐊᒃᑯᑦ ᐸᕐᓇᐅᑎᒥᒃ ᐋᖅᑭᒃᓱᐃᓂᐊᖅᑐᑦ ᐃᓄᓕᒫᓄᑦ ᓴᖅᑭᑕᐅᓂᐊᕐᒪᑦ ᓇᓗᓇᐃᔭᖅᓯᒪᓗᑎᒃ 

ᐃᓪᓗᑭᒃᓴᓗᐊᕐᓂᖏᓐᓂᒃ ᐊᑐᓂ ᓄᓇᓂᒃ ᑐᓴᐅᒪᑎᑦᑎᓂᐊᕐᒪᑕ ᓯᕗᓪᓕᐅᔾᔭᐅᔭᕆᐊᓕᓐᓂᒃ. 

• ᖃᐅᔨᓇᓱᐃᓐᓇᕐᓗᒋᑦ ᐊᑐᓕᖅᑎᑉᐸᒡᓗᒋᓪᓗ ᐊᑐᖅᑕᐅᓂᖏᑦ ᐱᓕᕆᔾᔪᑎᓄᑦ ᐊᒻᒪ ᓄᑖᓂᒃ 

ᓴᖅᑭᑎᕆᓂᖅ ᐊᓯᔾᔨᕈᑕᐅᓂᐊᖅᑐᓄᑦ ᐊᑭᒃᖠᒋᖃᕈᑎᒃᓴᓂᒃ ᐋᖅᑭᐅᒪᐃᓐᓇᕈᑎᓄᑦ ᐊᒻᒪ 

ᐊᐅᓚᑦᑎᔾᔪᑎᓄᑦ ᐃᒡᓗᓕᕆᓂᕐᒥᒃ.  

• ᐃᓪᓗᓕᕆᔨᕐᔪᐊᒃᑯᑦ ᐋᖅᑭᒃᓱᐃᓂᐊᖅᑐᑦ ᑐᑭᓯᒋᐊᕈᑎᒃᓴᓂᑦ, ᐃᑲᔫᑎᒃᓴᓂᑦ ᐊᒻᒪ ᑲᔪᖏᖅᓴᐃᔾᔪᑎᓂᒃ 

ᐃᓪᓗᖃᖅᑎᐅᔪᑦ ᖃᐅᔨᓴᑦᑎᐊᖁᓪᓗᒋᑦ, ᑲᒪᑦᑎᐊᖁᓪᓗᒋᑦ ᐃᓪᓗᓕᕆᑦᑎᐊᖁᓪᓗᒋᓪᓗ.  

• ᐱᕙᓪᓕᐊᑏᓐᓇᕐᓗᒍ ᖃᐅᔨᔭᐅᔪᓂᒃ−ᑐᙵᕕᓖᑦ ᐱᓕᕆᔾᔪᑎᒃᓴᑦ, ᐱᓕᕆᖃᑎᒋᓗᒋᑦ ᐃᒡᓗᓕᕆᔨᒃᑯᓐᓄᑦ 

ᐱᓕᕆᔨᐅᖃᑎᒋᔭᐅᔪᑦ, ᓄᓇᕗᑦ ᑐᙵᕕᒃᑯᓪᓗ ᐊᒻᒪ ᐊᕕᑦᑐᖅᓯᒪᔪᓂᑦ ᐃᓄᐃᑦ ᑲᑐᔾᔨᖃᑎᒌᑦ, 

ᑮᓇᐅᔭᖃᖅᑏᓐᓇᕐᓗᒋᑦ ᐊᑯᓂᐅᔪᒃᑯᑦ ᑲᓇᑕᒥ ᑮᓇᐅᔭᓕᐅᕈᑕᐅᓇᓱᐊᖅᑐᑦ ᐃᒡᓗᓕᕆᓂᕐᒥᒃ.   

• ᖃᐅᔨᓴᐃᓐᓇᕐᓗᒋᑦ ᐱᕙᓪᓕᐊᔪᓐᓇᕐᓂᖓ ᐊᒻᒪ ᐊᑐᕈᓐᓇᕐᓂᖓ ᐊᑐᖅᑕᐅᖔᕈᓐᓇᖅᑐᑦ 

ᑮᓇᐅᔭᓕᕆᔾᔪᑎᑦ ᑭᓱᓕᕆᕝᕕᖕᓂ ᐃᒡᓗᓕᕆᓂᕐᒧᑦ.  

ᐃᖅᑲᓇᐃᔭᖅᑎᑦ ᐃᓪᓗᖁᑎᖏᑦ 

• ᕿᒥᕐᕈᓗᒍ ᒫᓐᓇᓕᓴᖅ ᓯᕗᓪᓕᐅᔾᔭᐅᔪᒪᔪᑦ ᐋᖅᑭᒃᓯᒪᓂᕆᔭᖓ ᐊᒻᒪ ᐱᓕᕆᔾᔪᓯᖅ ᓴᓂᕐᕙᐃᓂᐊᕐᓗᓂ 

ᐃᖅᑲᓇᐃᔭᖅᑎᑦ ᐃᒡᓗᖏᓐᓂᒃ, ᐊᒻᒪ ᓴᓂᕐᕙᐃᒃᑲᓐᓂᕐᓗᓂ ᐃᒡᓗᓂᒃ ᐃᓄᖃᙱᑦᑐᓂᒃ, ᑐᙵᕕᒋᓗᒋᑦ 

ᖃᓄᐃᓕᖓᓕᕐᓂᖏᑦ ᕿᒥᕐᕈᔭᐅᔪᑦ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᓄᑦ ᐃᓗᓕᕆᓂᕐᒧᑦ ᐊᑐᐊᒐᖅ. 

ᐃᒡᓗᒥᒃ ᓇᖕᒥᓂᖃᕐᓂᕐᒧᑦ 

• ᐃᓪᓗᓕᕆᔨᕐᔪᐊᒃᑯᑦ ᐋᖅᑭᒃᓱᐃᓂᐊᖅᑐᑦ ᓴᓇᔭᐅᕙᓪᓕᐊᓂᐊᖅᑐᓄᑦ ᐱᕙᒌᔭᐅᑎᒥ ᖃᐅᔨᓴᕐᓂᕐᒧᑦ ᐃᓪᓗᓂ 

ᑲᑎᙵᔪᓂ ᐃᓪᓗᖃᕐᓂᕐᒧᑦ ᐃᓪᓗᓕᕆᔨᒃᑰᖏᑦᑐᖅ ᐊᑐᖅᑐᐊᖅᑎᑦᑎᓂᖅᓴᐅᓂᕐᒧᑦ. 

• ᐃᒡᓗᓕᕆᔨᕐᔪᐊᒃᑯᑦ ᓇᓗᓇᐃᖅᓯᓂᐊᖅᐳᑦ ᓯᕗᓪᓕᐅᔾᔭᐅᔭᕆᐊᖃᖅᑐᓂᒃ ᐱᓕᕆᖃᑎᒌᒍᑕᐅᔪᓂᒃ 

ᓄᓇᓕᖕᓂ ᐃᒡᓗᓕᕆᔨᒃᑯᓐᓂ ᖃᐅᔨᓴᕈᑎᒃᓴᓂᒃ ᐊᔪᕐᓇᙱᑐᐃᓐᓇᕆᐊᓕᖕᓂᒃ ᐊᖏᒡᓕᒋᐊᖅᑎᓪᓗᒍ 

ᓄᓇᓕᖕᓂ ᐃᒡᓗᓕᕆᔨᒃᑯᑦ ᐃᒡᓗᓂᒃ ᓴᓇᒋᐊᓕᖕᓂᒃ ᐱᔨᑦᑎᕋᖅᑎᓂᒃ ᐃᒡᓗᓂᒃ ᓇᖕᒥᓂᖃᖅᑎᓄᑦ.   

• ᕿᒥᕐᕈᐊᓂᒡᓗᒍ ᒫᓐᓇᓕᓴᖅ ᐃᒡᓗᒥᒃ ᓇᖕᒥᓂᖃᖅᑎᓄᑦ ᐱᓕᕆᐊᒧᑦ ᐱᕙᓪᓕᐊᑎᒐᒃᓴᑦ ᑕᐅᑐᙳᐊᕐᓗᒍ 

ᓄᑖᙳᕆᐊᕈᑎᒃᓴᑦ ᐱᓕᕆᐊᖑᕙᒌᖅᑐᓪᓘᓐᓃᑦ ᐃᖏᕐᕋᔪᓐᓃᕈᑎᒃᓴᑦ, ᐊᒻᒪᓗ ᓴᖅᑭᑦᑎᔾᔪᑕᐅᖔᕈᓐᓇᖅᑐᑦ 

ᓄᑖᓂᒃ ᐱᓕᕆᐊᓄᑦ ᐃᑲᔫᑎᒃᓴᑦ ᒪᓕᒋᐊᓕᖕᓂᒃ ᐊᑭᑐᓗᐊᙱᑦᑐᓂᒃ ᐊᒻᒪ ᐃᒡᓗᒋᔭᒃᓴᐅᔪᓂᒃ 

ᐃᑲᔫᑎᒃᓴᓂᒡᓗ ᐃᒡᓗᒥᒃ ᓇᖕᒥᓂᖃᕐᓂᖅᑖᑐᐃᓐᓇᕆᐊᓕᖕᓄᑦ ᐱᓕᕆᐊᒧᑦ ᐱᓇᔪᒃᑐᓄᑦ.  

• ᐋᖅᑭᒡᓗᒍ ᐱᓕᕆᔾᔪᑎᒃᓴᓄᑦ ᐸᕐᓇᐅᑦ ᐱᕙᓪᓕᐊᑎᓪᓗᒍ ᑐᑭᓯᓇᖅᑐᒃᑯᑦ ᐅᖃᐅᓯᖅᑕᖃᕐᓗᒍ “ᐃᑲᔫᑎᒃᓴᑦ 

ᐃᒡᓗᒥᒃ ᐊᑐᖅᑐᐊᖅᑎᓄᑦ ᐊᒻᒪ ᐃᒡᓗᒥᒃ ᓇᖕᒥᓂᖃᖅᑎᐅᔪᓄᑦ”.  

ᐃᖅᑲᓇᐃᔭᖅᑎᑦ ᐃᓪᓗᖁᑎᖏᑦ 

ᖄᒃᑲᓐᓂᐊᒍᑦ ᑎᑎᕋᐅᔭᖅᓯᒪᔪᒧᑦ−ᐊᒃᑐᐊᓂᓕᖕᓄᑦ ᐱᓕᕆᐊᒃᓴᓄᑦ ᐋᖅᑭᒃᑕᐅᓯᒪᔪᓄᑦ ᖁᓛᓂ, 

ᐃᒡᓗᓕᕆᔨᕐᔪᐊᒃᑯᑦ ᐱᐅᓯᒋᐊᖅᑎᑦᑎᕙᓪᓕᐊᖏᓐᓇᕐᓂᐊᖅᐳᑦ ᐃᖅᑲᓇᐃᔭᖅᑏᑦ ᐃᒡᓗᖃᖅᑎᑕᐅᕙᖕᓂᖏᓐᓄᑦ 

ᐱᓕᕆᐊᖑᔪᒥᒃ, ᐱᓗᐊᙳᖅᖢᓂ ᓄᓇᓕᖕᓂ ᐊᖏᒡᓕᕙᓪᓕᐊᒧᒥᒃ ᐃᖅᑲᓇᐃᔭᖅᑏᑦ 

ᐃᒡᓗᖃᖅᑎᑕᐅᔭᕆᐊᖃᖅᐸᖕᓂᖏᓐᓄᑦ. ᐊᒻᒪᓗᒃᑲᓐᓂᖅᑕᐅᖅ,ᐱᓕᕆᖃᑎᒋᓗᒋᑦ ᑮᓇᐅᔭᓕᕆᔨᒃᑯᑦ, 

ᐃᒡᓗᓕᕆᔨᕐᔪᐊᒃᑯᑦ ᐱᓕᕆᖃᑎᖃᓪᓚᑦᑖᖏᓐᓇᕐᓂᐊᖅᐳᑦ ᓄᓇᕗᑦ ᒐᕙᒪᖓᑕ ᐱᓕᕆᕝᕕᒋᔭᖏᓐᓂᒃ 

ᐊᖑᒻᒪᑎᔪᒪᓂᕐᒥᓄᑦ ᐃᖅᑲᓇᐃᔭᖅᑏᑦ ᐃᒡᓗᖃᖅᑎᑕᐅᔭᕆᐊᖃᖅᐸᖕᓂᖏᓐᓄᑦ. 

ᐃᒡᓗᒥᒃ ᓇᖕᒥᓂᖃᕐᓂᕐᒧᑦ 

ᖄᒃᑲᓐᓂᐊᒍᑦ ᑎᑎᕋᐅᔭᖅᑕᐅᓯᒪᔪᒧᑦ−ᐊᒃᑐᐊᓂᓖᑦ ᐱᓕᕆᐊᒃᓴᐃᑦ ᐋᖅᑭᒃᓱᖅᑕᐅᓯᒪᔪᑦ ᖁᓛᓂ, 2018-

19−ᖑᓕᖅᐸᑦ, ᐃᒡᓗᓕᕆᔨᕐᔪᐊᒃᑯᑦ ᐱᓕᕆᐊᖃᕐᓂᐊᖅᐳᑦ ᐅᓄᖅᓯᒋᐊᖅᑎᑦᑎᔪᒪᓗᑎᒃ ᓄᓇᓕᖕᒥᐅᓂᒃ 

ᐃᖅᑲᓇᐃᔭᖅᑎᒋᔭᐅᔪᓂᒃ , ᐱᓕᕆᕝᕕᖃᕈᒪᓂᒥᓄᑦ ᐃᓱᒪᒋᔭᒃᓴᓂᒃ ᐊᔪᙱᓐᓂᕆᔭᐅᔪᓂᒃ 

ᐱᓕᕆᐊᖃᕐᓂᐊᕐᓗᓂ ᐊᖏᕐᕋᕆᔭᐅᔪᓂ ᓱᕋᒃᓯᒪᔪᓕᕆᓂᕐᓂᒃ ᓄᓇᓕᖕᓂ. ᐃᒡᓗᓕᕆᔨᕐᔪᐊᒃᑯᑦ 

ᓇᐅᑦᑎᖅᓱᖅᓯᓂᐊᖅᐳᑦ ᑲᔪᓯᓂᕆᔭᐅᑦᑎᐊᖅᑐᒥᒃ ᐊᒃᑐᖅᓯᓂᕆᕙᒃᑕᖓᓂᒡᓗ ᐊᖏᕐᕋᒥᒃ 

ᓇᖕᒥᓂᖅᑖᖅᐸᓪᓕᐊᓂᕐᒧᑦ ᐱᓕᕆᐊᖑᕙᒃᑐᓂᒃ, ᐱᓕᕆᒃᓴᐃᓪᓗ ᑲᔪᓯᑎᑕᐅᕙᖕᓂᖏᓐᓂᒃ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑎᒍᑦ, ᐃᓚᒋᔭᐅᓪᓗᓂ ᐊᑐᓕᖅᑎᑦᑎᓇᔭᕐᓂᖅ ᐱᓕᕆᐊᖑᔪᓂ 

ᐊᓯᔾᔨᖅᑕᐅᑐᐃᓐᓇᕆᐊᓕᖕᓂᒃ ᓴᖅᑭᓕᖅᑐᓂᒃ ᑲᔪᓰᓐᓇᖅᑐᒥᑦ, ᖃᔅᓯᑲᓪᓚᖕᓂᒃ ᐱᓕᕆᐊᖑᕝ(ᕕᓕᖕᓂᒃ 

ᐱᓕᕆᐊᒃᓴᓂᒃ ᕿᒥᕐᕈᐊᒃᑲᓐᓂᕐᓂᕐᒥᒃ, ᑕᒪᓐᓇᓗ ᐱᒋᐊᓚᐅᖅᓯᒪᓪᓗᓂ 2017−ᖑᑎᓪᓗᒍ. 

ᐃᒡᓗᓕᕆᔨᕐᔪᐊᒃᑯᑦ ᐊᑐᓕᖅᑎᑦᑎᓂᐊᖅᐳᑦ ᓇᐅᑦᑎᖅᓱᖅᓯᓗᑎᒡᓗ ᑲᔪᓯᓂᖃᑦᑎᐊᕐᓂᖓᓂᒃ 

ᐊᓯᔾᔨᕆᐊᖅᑕᐅᓯᒪᔫᑉ ᓄᓇᕗᑦ ᒐᕙᒪᖓᐃᖅᑲᓇᐃᔭᖅᑎᖏᓐᓄᑦ ᐊᖏᕐᕋᖃᖅᑎᑕᐅᓂᕐᒧᑦ ᑲᑎᖅᓱᖅᓯᒪᔪᒥᒃ 

ᐱᓕᕆᐊᖑᕙᒃᑐᒥᒃ, ᐃᓚᒋᔭᐅᓗᓂ ᐊᒃᑐᖅᓯᓂᕆᕙᒃᑕᖏᓐᓂᒃ ᐊᖏᕐᕋᖅᑖᖅᐸᓪᓕᐊᓂᕐᒧᑦ ᓂᐅᕕᕐᓂᐅᕙᒃᑐᓂᒃ, 

ᐊᒻᒪᓗᑦᑕᐅᖅ ᐱᓕᕆᐊᖃᐃᓐᓇᕐᓂᐊᕆᕗᑦ ᐅᔭᕋᕐᒃᓂᐊᕐᓂᕐᒧᑦ ᑲᒻᐸᓂᒋᔭᐅᔪᓂᒃ ᑎᓕᐅᕆᔪᒪᓂᕐᒥᓄᑦ 

ᐱᕙᓪᓕᐊᓂᕆᔭᐅᔪᒥᒃ ᐃᒡᓗᒥᒃ ᓇᖕᒥᓂᖅᑖᖅᐸᓪᓕᐊᓂᕐᒧᑦ ᐃᑲᔪᖅᑐᐃᓂᕐᒧᑦ ᐱᓕᕆᐊᖑᕙᒃᑐᓄᑦ 

ᐃᖅᑲᓇᐃᔭᖅᑎᓄᑦ. 

ᑭᒃᑯᑐᐃᓐᓇᓄᑦ ᐃᒡᓗᒋᔭᐅᕙᒃᑐᓂᒃ ᐃᒡᓗᓕᐅᕐᓂᖅ 

ᐃᓗᓕᖏᑦ ᐱᓕᕆᐊᖑᔪᒪᔪᑦ ᑭᒃᑯᑐᐃᓐᓇᓂᒃ ᐃᒡᓗᖃᖅᑎᑦᑎᕙᖕᓂᕐᐃᒧᑦ ᐃᒡᓗᓕᐅᕐᓂᕐᒧᑦ ᐊᕐᕌᒎᑕᒫᑦ 

ᓴᖅᑭᑎᑕᐅᖃᑦᑕᕐᓂᐊᐳᑦ, ᐊᕐᕋᒍᒧᑦ ᐊᒡᖏᖅᐊᓪᓕᐊᓕᕐᒥᔪᒧᑦ, ᑕᒪᓐᓇ ᑐᙵᕕᖃᖅᑎᓪᓗᒍ 

ᖃᔅᓯᐅᓂᕋᖅᑕᐅᓯᒪᔪᓄᑦ ᐋᖅᑭᒃᑕᐅᓚᐅᖅᑐᓄᑦ ᐃᒡᓗᓕᕆᔨᕐᔪᐊᒃᑯᑦ ᑭᒃᑯᑐᐃᓐᓇᓂᒃ ᐃᒡᓗᖃᖅᑎᑦᑎᕙᖕᓂᕐᒧᑦ 

ᓴᓂᕐᕙᒃᓯᕙᖕᓂᕐᒧᑦ ᐊᑐᖅᐸᒃᑕᖓᓂᒃ.  

ᐃᒡᓗᓕᕆᔨᕐᔪᐊᒃᑯᑦ ᕿᒥᕐᕈᐊᖅᐸᓪᓕᐊᕗᑦ ᓴᓂᕐᕙᐃᕙᖕᓂᕐᒧᑦ ᐊᑐᖅᑕᐅᕙᒃᑐᒥᒃ ᓈᒻᒪᒃᑐᓄᑦ 

ᐊᑐᖅᑕᐅᖔᕈᓐᓇᖅᑐᓄᑦ ᐱᐅᓯᒋᐊᖅᑎᑦᑎᔪᒪᓪᓗᑎᒃ ᖃᓄᖅ ᓴᓂᕐᕙᐃᕙᓪᓕᐊᕙᖕᒪᖔᑕ ᓄᑖᓂᒃ 

ᐃᒡᓗᒋᔭᐅᓂᐊᓕᖅᑐᓂᒃ ᓄᓇᓕᖕᓄᑦ. ᐃᒡᓗᓕᕆᔨᕐᔪᐊᒃᑯᑦ ᓂᕆᐅᒋᔭᖃᖅᐳᑦ ᓴᖅᑭᑎᑦᑎᓛᕈᒪᓪᓗᑎᒃ 

ᓄᑖᙳᕆᐊᖅᓯᒪᔪᓂᒃ ᓴᓂᕐᕙᐃᕙᖕᓂᕐᒧᑦ ᐊᑐᖅᑕᐅᕙᒃᑐᒥᒃ, ᒥᓂᔅᑕᐅᖃᑎᒌᓄᐊᕐᓗᒍ 

ᕿᒥᕐᕈᐊᖅᑕᐅᒃᑲᓐᓂᖁᓗᒍ 2018−ᒥ ᐊᕐᕌᒎᒋᔭᐅᔪᒥ ᐅᓪᓗᖅᓯᐅᑎᑎᒍᑦ.  

ᐅᖁᐃᔭᐃᓇᓱᖕᓂᖅ 

ᐃᒡᓗᓕᕆᔨᕐᔪᐊᒃᑯᑦ ᐅᔾᔨᕕᓱᒃᐳᑦ ᖃᓄᐃᓕᐅᖁᓇᔭᖅᑕᕐᓂᒃ ᐱᐅᓯᕙᓪᓕᐊᑎᑦᑏᓐᓇᕐᓂᕐᒥᒃ ᓴᖅᑭᑎᑦᑎᓂᕐᒡᓗ 

ᑭᒃᑯᑐᐃᓐᓇᓄᑦ ᐃᓕᓐᓂᐊᖅᑎᑦᑎᓂᕐᒧᑦ ᐱᓕᕆᐊᖑᓚᔭᖅᑐᒥᒃ ᐊᖏᕐᕋᕆᔭᐅᔪᓂ ᐅᖁᒃᓯᒪᓂᐅᓕᖅᐸᑦᑐᒥᒃ, 

ᖃᓄᕐᓗ ᑕᒪᓐᓇ ᐱᑕᖃᖅᑎᑕᐅᑦᑕᐃᓕᒪᔪᓐᓇᕐᒪᖔᑦ. ᐃᓚᓕᐅᔾᔨᓂᐊᖅᐳᒍᑦ ᑕᒪᑐᒥᖓ 

ᓯᕗᓪᓕᖅᐸᐅᔾᔭᐅᓯᒪᔪᒥᒃ ᐱᓕᕆᐊᕇᓐᓇᖅᑕᑦᑎᓐᓄᑦ  ᐊᑐᖅᑎᓂᒃ ᐃᓚᐅᑎᑦᑎᕙᖕᓂᕐᒧᑦ ᐱᓕᕆᐊᖑᔪᒥᒃ 

ᓄᑖᙳᕆᐊᖅᓯᒪᔪᓂᒡ; ᑭᒃᑯᑐᐃᓐᓴᓄᑦ ᐃᒡᓗᖃᖅᑎᑦᑎᕙᖕᓂᕐᒧᑦ ᐊᑐᖅᑐᐊᖅᑎᓄᑦ ᒪᒃᐱᖅᑐᒐᕆᔭᐅᔪᒥᒃ. 

ᐱᓕᕆᖃᑎᖃᖕᓂᖅ ᓄᓇᓕᖕᓂ ᐃᓪᓗᓕᕆᔨᒃᑯᓐᓂᒃ (LHO−ᓂᒃ) 

ᐃᒡᓗᓕᕆᔨᕐᔪᐊᒃᑯᑦ ᑭᖑᓪᓕᖅᐹᒥ ᕿᒥᕐᕈᖃᑎᖃᖅᓯᒫᓂᒃᑐᑦ ᐊᐅᓚᑦᑎᓂᕐᒧᑦ ᐊᖏᖃᑎᒌᒍᑎᒥᒃ ᓄᓇᓕᖕᓂ 

ᐃᒡᓗᓕᕆᔨᒃᑯᓐᓂᒃ ᑐᑭᓯᓇᖅᑐᒥᒃ ᐊᒻᒪ ᓇᓗᓇᐃᖅᓯᔪᒥᒃ ᐱᓕᕆᖃᑎᒌᒍᓯᕐᒥᒃ ᐊᒻᒪ ᐱᔪᓐᓇᕐᓂᕆᔭᐅᔪᒥᒃ 

ᐃᒡᓗᓕᕆᔨᕐᔪᐊᒃᑯᓐᓄᑦ ᐊᒻᒪ ᓄᓇᓕᖕᓂ ᐃᒡᓗᓕᕆᔨᒃᑯᓐᓄᑦ, ᐃᑲᔫᑕᐅᔪᓐᓇᖅᑐᑦ ᖃᐅᔨᒪᔭᐅᓗᑎᒃ 

ᐃᒡᓗᓕᕆᔨᕐᔪᐊᒃᑯᑦ ᐱᓕᕆᐊᖏᑦ ᐱᓕᕆᐊᖑᖃᑦᑕᕐᓂᖏᓐᓂᒃ ᐊᔾᔨᒌᒥᒃ ᐅᑭᐅᖅᑕᖅᑐᓕᒫᒥ, ᐊᒻᒪᓗ 

ᓇᓗᓇᐃᕐᓗᒋᑦ ᓇᐅᒃᑯᑦ ᐃᑲᔪᖅᑕᐅᓂᖅᓴᐅᒋᐊᖃᕐᒪᖔᑦ ᓄᓇᓕᖕᓂ ᐃᒡᓗᓕᕆᔨᒃᑯᑦ.  

2018-19−ᒥ, ᐃᒡᓗᓕᕆᔨᕐᔪᐊᒃᑯᑦ ᕿᒥᕐᕈᐊᕐᓂᐊᖅᐳᑦ ᓄᑖᙳᕆᐊᖅᑕᐅᓗᓂᓗ ᖃᕆᑕᐅᔭᒃᑯᑦ 

ᐃᓕᐅᕋᖅᑕᐅᓯᒪᓂᖏᑦ ᓴᓇᔭᐅᔾᔪᑎᓄᑦ ᐸᐅᑉᐹᖑᔪᑦ ᐱᐅᓯᕚᓪᓕᖁᓪᓗᒋᑦ ᑲᒪᓂᕆᔭᖏᑦ ᓄᓇᓕᖕᓂ 

ᐃᒡᓗᓕᕆᔨᒃᑯᓐᓂ. 

ᑲᑎᒪᑎᑦᑎᔨᒋᔭᐅᑎᓪᓗᖓ, ᐃᓚᐅᓕᐊᖅᐳᖓ ᓯᕗᓕᖅᑎᓄᑦ ᐱᓕᕆᖃᑎᒌᓄᑦ 2018−ᒥ ᐳᓚᕋᖅᑎᓪᓗᒋᑦ 

ᑭᕙᓪᓕᕐᒥᐅᓄᑦ, ᑕᐅᕙᓂᓗ ᑲᑎᖃᑎᖃᖃᑦᑕᕐᓂᐊᖅᖢᑕ ᑕᒪᐃᓐᓂᒃ ᐊᑐᓂᑦ ᓄᓇᓕᖕᒥᐅᑦ 

ᐊᖑᓇᓱᒃᑐᓕᕆᔨᖏᓐᓂᒃ, ᑕᒪᓐᓇ ᑕᐃᒪᐃᓕᐅᕈᑎᒋᓗᒍ ᓇᓗᙱᑦᑎᐊᕈᒪᓂᕐᒧᑦ 

ᑐᓴᐅᒪᖃᑦᑕᐅᑎᑦᑎᐊᕋᓗᐊᕐᒪᖔᑕ ᑕᒪᒃᑯᐊ ᑲᑐᔾᔨᖃᑎᒌᒋᔭᕗᑦ.  

ᑕᒪᓐᓇ ᐳᓚᕋᕐᓂᖅ ᐃᑲᔪᕐᓂᖃᕐᓂᐊᖅᐳᖅ ᐃᒡᓗᓕᕆᔨᕐᔪᐊᒃᑯᑦ ᐊᔪᙱᓐᓂᕆᔭᖓᓄᑦ 

ᓇᓗᓇᐃᖅᓯᔪᓐᓇᕐᓂᕐᒥᒃ ᑲᔪᓯᑎᑦᑎᔪᓐᓇᕐᓂᕐᒥᒡᓗ ᐃᑲᔪᖅᑐᐃᔾᔪᑎᓂᒃ ᑕᐃᒪᐃᑦᑕᕆᐊᖃᕌᖓᒥᒃ ᓄᓇᓕᖕᓂ 

ᐃᒡᓗᓕᕆᔨᓄᑦ, ᓇᓗᓇᐃᔭᐃᑦᑎᐊᕈᒪᓂᕐᒧᓪᓗ ᐱᓕᕆᐊᖑᔭᕆᐊᖃᖅᐸᒃᑐᓂᒃ ᐊᖑᒻᒪᑎᑎᑦᑕᕆᐊᖃᖅᑕᖏᓐᓂᒃ 

ᑲᔪᓯᑎᑦᑎᓂᐊᕐᓗᑎᒃ ᐱᓕᕆᐊᒃᓴᓂᒃ ᑭᒡᒐᖅᑐᐃᓗᑎᒃ ᐃᒡᓗᓕᕆᔨᕐᔪᐊᒃᑯᓐᓂᒃ. ᐱᔾᔪᑕᐅᓪᓗᐊᑕᖅᑐᖅ 

ᑕᒪᑐᒧᖓ ᐳᓚᕋᕐᓂᕐᒧᑦ ᑲᔪᓯᑎᑦᑎᔪᒪᓂᐅᕗᖅ ᓴᙱᔪᒥᒃ ᐃᓅᖃᑎᒌᒃᐸᖕᓂᕐᒥᒃ ᐅᑯᓄᖓ, ᑲᑎᒪᔨᓄᑦ, 

ᓯᕗᓕᑎᓄᑦ ᐱᓕᕆᖃᑎᒌᓄᑦ, ᓄᓇᓕᖕᓂᓗ ᐃᒡᓗᓕᕆᔨᓄᑦ, ᑕᒪᓐᓇ ᑐᙵᕕᓪᓗᐊᑕᐅᑎᖢᒍ ᐊᐅᓚᑦᑎᓂᕐᒧᑦ 

ᐊᑐᖅᐸᒃᑕᑦᑎᓐᓄᑦ.  

ᑲᑎᒪᔨᑖᖅᐸᓪᓕᐊᓂᖅ ᐊᐅᓚᑦᑎᕙᖕᓂᕐᓗ  

ᑐᑭᒧᐊᖅᑎᑦᑎᔨᐅᖃᑎᒃᑲ ᐅᕙᖓᓗ ᐃᓚᒋᔭᐅᓪᓗᑎᒃ ᐃᒡᓗᓕᕆᔨᕐᔪᐊᒃᑯᑦ ᓯᕗᓕᖅᑎᖏᑦ ᐱᓕᕆᖃᑎᒌᑦ, 

ᐱᓕᕆᐊᖃᒻᒪᕆᒍᒪᕗᒍᑦ  ᐱᐅᔪᒻᒪᕆᖕᓂᒃ ᐊᐅᓚᑦᑎᑦᑎᐊᖅᐸᖕᓂᕐᒥᒃ, ᑕᒪᓐᓇᓗ ᐅᕙᑦᑎᓐᓂᑦ 

ᓂᕆᐅᒋᔭᐅᓪᓗᓂ. ᐃᓚᒋᔭᐅᑎᑕᐅᔪᖅ ᑕᕝᕙᓂ ᐱᓕᕆᐊᖃᒻᒪᕆᒍᒪᓂᕐᒥ ᐅᓇᐅᕗᖅ, ᑲᔪᓰᓐᓇᖅᑐᒥᒃ 

ᖃᐅᔨᑎᑦᑎᒃᑲᓐᓂᕐᓂᖅ ᒪᕐᕉᖕᓂᒃ ᓄᑖᓂᒃ ᐃᓚᒋᓕᕐᒥᔭᑦᑎᓐᓂᑦ.  

ᑲᑎᒪᔩᑦ ᐱᕙᒌᔭᖅᓯᒪᕗᑦ ᐃᓕᖕᓂᒃ ᐱᑎᑦᑎᔪᒪᓪᓗᑎᒃ ᖃᓄᐃᓕᐅᖁᔨᓇᔭᕐᓂᕐᒥᒃ ᑲᑎᒪᑎᑦᑎᔨᐅᑉ ᑐᒡᓕᐊᓂᒃ 

ᐃᓱᒪᒃᓴᖅᓯᐅᕈᑎᒋᔭᕆᐊᖃᕋᔭᖅᑕᔅᓯᓐᓂᒃ ᐊᐅᒍᔅᑦ−ᒥ ᑲᑎᒪᔨᑎᒍᑦ ᑲᑎᒫᓪᓚᓚᐅᖅᑎᓪᓗᑕ. 

ᑭᖑᓪᓕᕐᒥ ᐱᓕᕆᐊᒃᓴᑦ 

ᓂᕆᐅᒋᔭᖃᕐᓂᕐᒥᒃ ᑕᒪᑐᒪᓂ ᐊᕐᕌᒍᒥ, ᐅᔾᔨᕆᔭᖃᖅᐳᖓ ᐊᒡᒋᖅᐸᓪᓕᐊᔪᒥᒃ ᐱᓕᕆᐊᖑᑐᐃᓐᓇᕆᐊᓕᖕᒥᒃ 

ᑲᑎᒪᔩᑦ ᐃᓕᖕᓂᒃ ᑲᑎᒪᖃᑎᖃᕋᔭᕐᓂᖏᓐᓂᒃ ᒥᓂᔅᑕᕆᔭᐅᓂᕐᓄᑦ ᑕᒪᑐᒥᖓ ᑲᒪᒋᔭᒃᓴᖃᖅᑎᑕᐅᓪᓗᑎᑦ, 

ᑲᑎᒪᒃᑲᓐᓂᓕᕐᒥᒍᑦᑕ ᑲᑎᒪᔨᑎᒍᑦ, ᑕᒪᓐᓇᓗ ᒫᓐᓇ ᐋᖅᑭᒃᑕᐅᓯᒪᓪᓗᓂ ᐊᐅᒍᔅᑦ 27-29, 2018-ᒧᑦ. 

ᖁᔭᓕᒻᒪᕆᒃᑲᔭᖅᐳᒍᑦ ᐱᕕᒃᓴᒥᒃ ᑕᒪᑐᒧᐊ ᐃᓕᖕᓂᒃ ᐅᖃᖃᑎᖃᕋᔭᕐᓂᕐᒥᒃ, ᑕᒪᒃᑯᓄᖓ ᑲᑐᔾᔨᓪᓗᓂ 

ᓯᕗᓪᓕᖅᐸᐅᔾᔭᐅᓯᒪᔪᓄᑦ ᐋᖅᑭᒃᓯᒪᔭᑦᑎᓐᓄᑦ 2018-19−ᒧᑦ, ᐃᒡᓗᓕᕆᔨᕐᔪᐊᒃᑯᓪᓗ ᐱᔭᒃᓴᕆᔭᖓᓄᑦ 

ᐱᔨᑦᑎᕋᕆᐊᖃᖅᖢᑎᒃ ᓄᓇᕗᒻᒥᐅᓄᑦ ᓄᓇᓕᖏᓐᓄᓪᓗ, ᐱᓗᐊᙳᐊᖅᖢᒥ ᐱᔾᔪᑎᒋᓪᓗᒍ ᐅᓇ, ᑐᕌᖅᑕᕗᑦ.  

ᒪᓂᒪᓂᐊᖅᐳᖓ, ᑕᐃᒃᑯᐊᓗ ᓯᕗᓕᖅᑏᑦ ᐱᓕᕆᖃᑎᒌᑦ, ᖃᓄᑐᐃᓐᓇᖅ ᐊᐱᖅᑯᑎᒃᓴᖃᒃᑲᓐᓂᕐᓂᕈᕕᑦ.  

ᑎᑎᕋᖅᑐᖅ, 

 

ᕌᐳᑦ ᓕᓄᑦ 

ᑲᑎᒪᑎᑦᑎᔨ 

ᐊᖓᔪᖅᑲᐅᑎᑦ ᑲᑎᒪᔨᑦ  

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ  

 

ᐱᖃᑕᐅᔪᑦ: ᑎᐅᕆ ᐊᐅᓪᓚ, ᐊᖓᔪᖅᑳᖅ ᐊᒻᒪ ᐊᐅᓚᑦᑎᔨᓪᓗᐊᑕᖅ, ᐃᒡᓗᓕᕆᔨᕐᔪᐊᒃᑯᓐᓄᑦ 

 ᔨᐊᕝ ᓴᐅ, ᒥᓂᔅᑕᐅᑉ ᑐᒡᓕᐊ, ᑮᓇᐅᔭᓕᕆᔨᒃᑯᑦ ᐱᓕᕆᕝᕕᖓᓐᓂᒃ  

ᐊᐅᒍᔅᑦ 7, 2018  

 

ᒪᓕᒐᓕᐅᖅᑎ ᔩᓂ ᐃHᐊᓗᐊᒃ 

ᒥᓂᔅᑕ ᑲᒪᒋᔭᓕᒃ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ  

ᐃᖃᓗᐃᑦ, ᓄᓇᕗᑦ 
 
 

ᐊᐃᖓᐃ ᒥᓂᔅᑕ ᐃᕼᓗᐊᒃ: 
 

ᖁᔭᓐᓇᒦᒃ ᑎᑎᕋᓚᐅᕋᕕᑦ ᒫᑦᓯ 19, 2018 ᓇᓗᓇᐃᖅᓯᓪᓗᑎᑦ ᓂᕆᐅᒋᔭᕐᓂᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑎᒥᖁᑖ 2018-19. ᕿᒥᕐᕈᓚᐅᕋᒃᑯ ᑎᑎᖅᑲᖅ ᑎᒥᐅᔫᑉ ᑲᑎᒪᔨᖏᓪᓗ, ᐃᓱᒪᑕᖅ/ᐊᐅᓚᑦᑎᔨᒻᒪᕆᒃ ᐊᒻᒪ 

ᖁᑦᑎᖕᓂᖅᓴᒥ ᐊᐅᓚᑦᑎᔨᓄᑦ. 
 

ᑐᕌᖅᑕᕗᑦ ᓯᕗᓪᓕᐅᔾᔭᐅᔭᕆᐊᓕᖏᑦ   

 

ᑲᑎᒪᔩᑦ ᖁᓪᓕᒃᑯᓪᓗ ᖁᑦᑎᖕᓂᖅᓴᒥ ᐊᐅᓚᑦᑎᔨᖏᑦ ᓇᓗᓇᐃᖅᓯᓪᓗᑎᒃ ᑎᒥᐅᔫᑉ ᐃᖅᑲᓇᐃᔮᖓᓂᒃ, 

ᐊᐅᓚᑎᑦᑎᔨᐅᓂᖓᓂᒃ ᐱᑎᑦᑎᔨᐅᓪᓗᓂᓗ ᐆᒻᒪᖅᑯᑎᓂᒃ ᓄᓇᕗᒻᒥ, ᐱᔭᕇᖅᑎᓪᓗᖑ ᓄᓇᕗᒻᒥ ᒐᕙᒪᒃᑯᑦ 

ᑕᐅᑐᙳᐊᖅᑕᖓ ᐋᖅᑭᒃᓯᒪᔪᖅ ᑐᕌᖅᑕᕗᑦᒥ.   

ᓯᕗᓪᓕᐅᔾᔭᐅᔭᕆᐊᓕᑦ ᑖᔅᓱᒧᖓ ᐱᓕᕆᐊᒃᓴᒧᑦ ᐱᓕᕆᐊᖑᔪᑦ ᖁᓪᓕᒃᑯᑦ ᐊᑐᓕᖅᑎᖦᖢᓂᒋᑦ 

ᑲᔪᓰᓐᓇᖅᑐᓄᑦ ᐱᕙᒌᔭᖅᑕᐅᓂᒃᑯᓪᓗ. ᖁᓪᓕᒃᑯᑦ ᐊᑐᓕᖅᑎᑦᑎᐊᓂᒃᑐᑦ ᐱᓕᕆᐊᖑᔪᒃᓴᓂᑦ 

ᐃᑲᔪᖅᓱᐃᔪᓂᒃ ᑐᕌᒐᖏᓐᓂ ᑐᕌᖅᑕᕗᑦ; ᑕᐃᑲᙵᑦ ᐊᕙᑎᓕᕆᓂᕐᒧᑦ ᐃᓱᒪᒋᔭᐅᔪᓂ ᐊᑭᑐᔪᑦᑎᓐᓄᑦ 

ᐱᓕᕆᐊᖑᔪᒃᓴᓄᑦ, ᐱᕙᓪᓕᐊᑎᑦᑎᓂᖅ ᑎᓕᐅᕆᓂᕐᓗ ᓴᓇᔪᓕᕆᓂᕐᒧᑦ ᐱᓕᒻᒪᒃᓴᐃᓂᕐᒥᒃ 

ᓄᓇᕗᒻᒥᐅᓄᑦ. ᖁᓪᓕᒃᑯᑦ ᓇᒻᒥᓂᖅ ᐊᐅᓚᔪᓐᓇᐅᑎᓕᓐᓄᑦ ᐱᓕᕆᐊᒃᓴᖓ, ᐱᔪᓐᓇᖅᑎᓪᓗᒋᑦ 

ᐊᔭᐅᕆᒋᐊᕐᓂᒃᑯᓪᓗ ᓄᓇᕗᒻᒥᐅᓂᒃ ᐋᖅᑭᒃᓯᓗᑎᒃ ᐊᑐᒃᑲᓐᓂᕈᓐᓇᖅᑐᓂᒃ ᐆᒻᒪᖅᑯᑎᒥᒃ, ᐃᓚᒋᔭᖓ 

ᐊᑐᓕᖅᑎᑕᑦᑎᓐᓂ ᓇᓕᒧᒌᒃᑎᑦᑎᓪᓗᓂ ᑐᕌᖅᑕᕗᑦ ᓯᕗᓪᓕᐅᔾᔭᐅᔭᕆᐊᓕᖕᒥᒃ ᐱᕚᓪᓕᕈᑎᕗᒻᒥ, 

ᐱᕙᓪᓕᐊᑎᓪᓗᒍ ᒪᑭᐅᒪᐃᓐᓇᕈᑎᒃᓴᕗᑦ ᒪᑭᒪᓂᕐᓗ ᐊᑐᕐᓗᒍ ᐃᑲᔪᖅᓱᐃᔪᓂ ᐱᐅᔪᒃᑯᑦ ᓯᕗᓂᒃᓴᒥ 

ᐃᓄᖁᑎᑦᑎᓐᓄᑦ, ᓄᓇᓕᑦᑎᓐᓄᑦ, ᓄᓇᑦᑎᓐᓄᓪᓗ. ᐃᒃᐱᒋᓪᓗᒍ ᓯᕗᒻᒧᐊᖅᐸᓪᓕᐊᔾᔪᑎᕗᑦ, 

ᐃᓕᓐᓂᐊᕐᓂᓕᕆᓂᖅ ᐱᓕᒻᒪᒃᓴᐃᓂᓕᕆᓂᕐᓗ ᐱᕙᒌᔭᕐᖢᓂ ᓄᓇᕗᒻᒥᐅᓂᑦ ᐱᐅᔪᒃᑯᑦ ᑐᓂᓯᓂᕐᓂ 

ᐃᓅᖃᑎᒌᓄᑦ ᑐᑭᖃᑦᑎᐊᖅᑐᒃᑯᓪᓗ ᐃᖅᑲᓇᐃᔭᕐᓂᖅ, ᖁᓪᓕᒃᑯᑦ ᐱᓕᕆᔪᑦ ᖁᕝᕙᓯᒋᐊᕐᓗᒍ 

ᓴᓇᔪᓕᕆᓂᕐᒧᑦ ᐱᓕᒻᒪᒃᓴᐃᓂᖅ. ᑲᑐᔾᔨᖃᑎᒌᖕᓂᕗᑦ – ᐱᓕᕆᐊᖃᕐᓂᖅ ᐱᓕᕆᖃᑎᖃᕐᓗᓂ 

ᐱᐅᓯᒋᐊᕐᓗᒍ ᑐᕌᒐᕆᔭᑦ ᐱᔭᐅᔪᒪᔪᓪᓗ ᓄᓇᕗᒻᒥᐅᓄᑦ – ᐊᓯᐊᒍᖔᕐᓕ, ᕿᑎᐊᓃᖦᖢᓂ ᐃᓗᓕᕆᔭᖓ 

ᐅᓄᖅᑐᓄᑦ ᐊᑐᓕᖅᑎᑕᕐᓄᑦ ᖁᓪᓕᒃᑯᑦ, ᑕᐃᒪᐃᖏᓐᓇᕐᖢᑎᒃᓗ, ᐱᓕᕆᖃᑎᖃᖅᑐᑦ 

ᑎᒍᒥᐊᖅᑎᐅᖃᑕᐅᔪᓂ ᑕᒪᒃᑮᓄᑦ ᓄᓇᓕᖕᓄᑦ Hᐋᒻᒪᓚᖓᓄᑦ ᓄᓇᓕᖕᓂᓗ ᐊᕕᒃᑐᖅᓯᒪᓂᐅᔪᓂ 

ᑲᓇᑕᒥᓗ ᒐᕙᒪᑐᖃᒃᑯᑦ ᐱᓕᕆᕝᕕᖏᓐᓂ. 

ᓂᕆᐅᒋᔭᑦ ᓯᕗᓪᓕᐅᔾᔭᐅᖁᔭᓪᓗ 2018-2019-ᒧᑦ 
 

ᑲᑎᒪᔩᑦ ᐱᖃᑎᒋᓪᓗᒋᑦ ᖁᑦᑎᖕᓂᖅᓴᒥ ᐊᐅᓚᑦᑎᔨᑦ ᑕᐅᑐᓪᓗᐊᑕᐃᓐᓇᕐᓂᐊᖅᑐᑦ ᐱᖁᑎᓪᓗᐊᑕᖏᓐᓂᒃ: 
 

ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐱᕙᒌᔭᐅᑦ 
 

ᐃᓚᒃᑲᓐᓂᖅᑎᓪᓗᒋᑦ ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᖅ, ᑐᕌᕆᓗᒍ ᑭᒡᒐᖅᑐᐃᔨᖃᕐᓗᑎᒃ ᐃᖅᑲᓇᐃᔭᕐᕕᖕᒥ, 

ᐃᓗᓕᒻᒪᕆᒋᔭᖓ ᖁᓪᓕᒃᑯᑦ ᓯᕗᓂᕐᒧᑦ ᐱᕈᕐᓂᕐᒥᒃ ᓈᒻᒪᐃᓐᓇᕐᓂᕐᒥᒃᓗ. ᖁᓪᓕᒃᑯᑦ 

ᐱᓕᕆᖃᑎᖃᑦᑎᐊᕐᓂᐊᖅᑐᑦ ᒐᕙᒪᓕᕆᔨᒃᑯᓐᓂ ᐊᑐᓕᖅᑎᓪᓗᒍ ᓄᓇᕗᒻᒥ ᒐᕙᒪᒃᑯᑦ 

ᐃᖅᑲᓇᐃᔭᖅᑐᓕᕆᓂᕐᒧᑦ ᐱᓕᕆᐊᒃᓴᖓ ᓯᕗᓪᓕᐅᔾᔭᐅᔭᕆᐊᓕᖕᓂ ᑕᐅᑐᓪᓗᐊᑕᐃᓐᓇᕐᓗᑎᒃᓗ 

ᐃᖅᑲᓇᐃᔭᓕᖅᑎᑦᑎᓂᕐᓂ ᐱᕙᓪᓕᐊᑎᑦᑎᓂᕐᓂᒃᓗ ᓄᓇᕗᒻᒥ ᐃᓄᖕᓂᒃ. 
 

ᖃᐅᔨᑎᑦᑎᔾᔪᑎᒥᒃ, ᖁᓪᓕᒃᑯᑦ ᓇᓗᓇᐃᖅᓯᔪᑦ ᐃᖅᑲᓇᐃᔭᓕᖅᑎᑦᑎᓂᕐᓂ ᖁᕝᕙᕆᐊᖅᑎᑦᑎᓂᕐᓂᒃᓗ 

ᐱᓕᕆᐊᖓᓂ ᐱᔪᒪᖁᓪᓗᒋᑦ ᓄᓇᕗᒻᒥ ᐃᓄᖏᑦ ᐆᒻᒪᖅᑯᑎᓕᕆᓂᕐᒥ ᐱᕕᒃᓴᓂᑦ. ᑎᒥᐅᔪᖅ ᑐᕌᕆᔭᖃᕐᒥᔪᑦ 

ᖁᑦᑎᖕᓂᖅᓴᒥ ᐃᓕᓐᓂᐊᕐᕕᖕᓂᑦ ᑐᓴᖅᑎᓪᓗᒋᑦ ᐃᓕᓐᓂᐊᖅᑎᑦ ᐃᖅᑲᓇᐃᔮᓂᒃ ᐱᕕᒃᓴᓂᑦ ᖁᓪᓕᒃᑯᓐᓂ. 

ᐃᓚᒃᑲᓐᓂᖓ, ᖁᓪᓕᒃᑯᑦ ᐋᖅᑭᒃᓯᓪᓗᑎᒃ ᓄᑖᓂᒃ ᐃᖅᑲᓇᐃᔮᒃᓴᓂᒃ ᐃᖅᑲᓇᐃᔭᖅᑎᓕᕆᔨᒃᑯᓐᓂ. 

ᐃᓂᑖᕆᔭᐅᒃᐸᑕ, ᑖᒃᑯᐊ ᐃᖅᑲᓇᐃᔮᒃᓴᑦ ᑕᐅᑐᓪᓗᐊᑕᕐᓂᐊᖅᑐᑦ ᐃᑲᔪᖅᓱᐃᓂᕐᓂ ᒫᓐᓇᓕᓴᕐᓂ 

ᐊᖓᔪᖅᑳᓂᑦ ᐃᓄᖕᓂᒃᓗ ᐃᖅᑲᓇᐃᔭᖅᑐᓂᒃ ᐃᓚᐅᖃᑕᐅᔪᒪᔪᓂᒃ ᖁᓪᓕᒃᑯᓐᓂ ᐊᒻᒪ ᓄᓇᕗᒻᒥ ᒐᕙᒪᒃᑯᑦ 

ᐃᓄᐃᑦ ᐃᖅᑲᓇᐃᔭᖅᑐᓕᕿᓂᕐᒧᑦ ᐱᓕᕆᐊᒃᓴᖏᓐᓂᑦ. ᐃᓄᐃᑦ ᐃᖅᑲᓇᐃᔭᖅᑏᑦ ᒫᓐᓇᐅᔪᖅ ᑭᒡᒐᖅᑐᐃᔪᑦ 

52% ᑕᒪᐃᓐᓂᒃ ᖁᓪᓕᒃᑯᑦ ᐃᖅᑲᓇᐃᔭᖅᑎᖏᑦ. 
 
 

ᐸᒡᕕᓵᖅᑕᐅᒋᐊᖃᙱᓐᓂᖅ ᐃᖅᑲᓇᐃᔭᕐᕕᖕᒥ 

 

ᐃᖅᑲᓇᐃᔭᖅᑎᖁᑎᕗᑦ ᓴᐅᓂᕆᔭᐅᖏᓐᓇᖅᑐᑦ ᑎᒥᐅᔪᒧᑦ. ᑲᑎᒪᔩᑦ ᐱᓇᔪᐃᓐᓇᕐᓂᐊᖅᑐᑦ ᐃᓂᖃᖅᑎᓪᓗᒍ 

ᖁᓪᓕᒃᑯᑦ ᐃᖅᑲᓇᐃᔭᖅᑎᑦᑎᔨ ᐱᔭᐅᔪᒪᓗᓂ ᓄᓇᕗᒻᒥ, ᐃᓚᐅᖃᑕᐅᑦᑎᐊᖅᑏᓐᓇᕐᓗᒋᓪᓗ ᖁᑦᑎᖕᓂᖅᓴᒥ 

ᐊᐅᓚᑦᑎᔨᑦ ᖃᐅᔨᓗᑎᒃ ᐊᑐᒐᒃᓴᓂᒃ ᐃᑲᔪᖅᑐᓂᒃ ᐱᒋᐊᖅᑎᓪᓗᒍ ᐃᖅᑲᓇᐃᔭᕐᓂᕐᒥ ᐃᒃᐱᒍᓱᖕᓂᖅ 

ᑕᖁᕝᕙᕆᐊᖅᑎᓪᓗᒍᓗ ᐃᓕᖅᑯᓯᖅ ᓴᙱᔫᓪᓗᓂ ᑕᑎᒋᔭᒃᓴᐅᓪᓗᓂᓗ ᓯᕗᓕᕐᓂᕐᒥᒃ.  

 

ᑲᑎᒪᔩᑦ ᐃᑲᔪᖅᑐᐃᑦᑎᐊᖅᑐᑦ ᓄᓇᕗᒻᒥ ᒐᕙᒪᒃᑯᑦ ᑎᓕᓯᔾᔪᑎᖓᓂᒃ 1010: ᐸᒡᕕᓵᖅᑕᐅᒋᐊᖃᙱᓐᓂᖅ 

ᐃᖅᑲᓇᐃᔭᕐᕕᖕᒥ ᖃᐅᔨᒪᒋᐊᖅᓯᒪᓪᓗᑎᒃᓗ ᖁᓪᓕᒃᑯᑦ ᒪᓕᑦᑎᐊᕐᓗᑎᒃ ᑖᔅᓱᒥᖓ ᑎᓕᓯᔾᔪᑎᒥᒃ. ᐃᓱᒪᑕᖅ 

ᐊᐅᓚᑦᑎᔨᒻᒪᕆᒃᓗ ᐅᔾᔨᕈᓱᒃᑎᑕᐅᓯᒪᓕᖅᑐᑦ ᑲᒪᒋᔭᖃᕐᓂᕐᒥᒃ ᑎᒍᒥᐊᖏᓐᓇᕐᓗᖑ ᖁᕝᕙᓯᒋᐊᕐᓗᒍᓗ 

ᖁᓕᒃᑯᑦ ᐃᒃᐱᒍᓱᑦᑎᐊᕐᓗᑎᒃ ᐃᖅᑲᓇᐃᔭᕐᕕᖕᒥ ᐊᑐᐊᒐᖓᓂ ᑎᒥᐅᔪᓕᒫᒥ. ᐃᓚᒃᑲᓐᓂᖓ, ᓇᓗᓇᐃᔭᐅᑎ 

ᒫᓐᓇᐅᔪᖅ ᐊᑭᓐᓇᒦᑦᑐᑦ ᖁᓪᓕᒃᑯᑦ ᐃᖅᑲᓇᐃᔭᕐᕕᓕᒫᖏᓐᓂ ᓇᓗᓇᐃᖅᓯᓪᓗᑎᒃ ᐃᖅᑲᓇᐃᔭᕐᕕᖕᒥ 

ᐱᑦᑎᐊᙱᖃᑦᑕᕐᓂᕐᒥ ᖃᓄᐃᓕᐅᕆᐊᕈᑎᓪᓗ ᑕᐃᒪᑦᑐᒃᑰᕈᑎᒃ. 
 

ᑲᑐᔾᔨᖃᑎᒌᑦᑎᐊᕈᓐᓇᕐᓂᖅ ᐊᒻᒪ ᐱᓕᕆᖃᑎᖃᑦᑎᐊᕈᓐᓇᕐᓂᖅ 

ᐱᓕᕆᖃᑎᒌᖕᓂᖅ ᐱᔭᕆᐊᖃᒻᒪᕆᒃᐳᖅ ᑕᒪᐃᓐᓄᑦ ᖁᓪᓕᒃᑯᑦ ᐱᔭᖏᓐᓄᑦ. ᐃᖅᑲᓇᐃᔭᖃᑎᖃᕐᓂᒃᑯᑦ 

ᒐᕙᒪᑐᖃᒃᑯᑦ ᑮᓇᐅᔭᖃᖅᑎᑦᑎᔨᖏᑕ ᐱᓕᕆᕝᕕᖏᓐᓂ ᐊᑐᒃᑲᓐᓂᕈᓐᓇᖅᑐᓄᑦ ᐱᔭᐅᖔᕈᓐᓇᖅᑐᓄᓪᓗ 

ᐆᒻᒪᖅᑯᑎᓂ ᐱᓕᕆᐊᒃᓴᓂᑦ ᐃᓚᐅᑎᑦᑎᓂᕐᓗ Hᐋᒻᒪᓚᐅᔪᓂᒃ ᐃᓄᐃᓪᓗ ᑲᑐᔾᔨᖃᑎᒌᖏᓐᓂ ᑐᒃᓯᕋᖅᑕᓂ 

ᐊᑐᓕᖅᑎᑦᑎᔾᔪᑎᓂᒃ; ᖁᓪᓕᒃᑯᑦ ᐊᑐᖅᑎᑦᑎᔪᓐᓇᖅᑐᑦ ᐊᑦᑕᕐᓇᙱᑦᑐᒥᒃ ᑕᑎᒋᔭᒃᓴᐅᔪᒥᒃᓗ ᐊᐅᓚᐅᑎᓂᒃ 

ᓄᓇᕗᒻᒥᐅᓄᑦ ᐱᓕᕆᖃᑎᖃᕐᓂᒃᑯᑦ ᑎᒍᒥᐊᖅᑎᐅᖃᑕᐅᔪᓂ. 
 

ᑮᓇᐅᔭᖃᖅᑎᓐᓇᓱᒃᓗᒍ ᖁᓪᓕᒃᑯᑦ ᐊᖏᔪᖅ ᐊᑭᑐᔫᑎᓄᑦ ᐱᓕᕆᐊᒃᓴᖏᑦ ᐊᑐᒃᑲᓐᓂᕈᓐᓇᖅᑐᓄᓪᓗ 

ᐊᑐᓕᖅᑎᑕᑦ, ᑎᒥᐅᔪᖅ ᐱᔭᕿᐊᓕᒃ ᐃᑲᔪᖅᑕᐅᓂᕐᒥᒃ ᒐᕙᒪᒃᑯᖏᓐᓂ ᑲᓇᑕᒥ ᓄᓇᕗᒻᒥᓗ. ᑲᔪᓯᓂᖅ, 

ᖁᓪᓕᒃᑯᑦ ᓇᓂᓯᓇᓱᒃᑐᑦ ᐱᓕᕆᖃᑎᒃᓴᒥᒃ ᒐᕙᒪᑐᖃᒃᑯᑦ ᐱᓕᕆᕝᕕᖏᓐᓂ ᐱᖁᓪᓗᒍ ᖁᓪᓕᒃᑯᑦ ᑲᔪᓯᓗᑎᒃ 

ᓄᓇᓕᖕᓂ ᓈᓴᐅᑎᑎᒍᑦ ᐊᑐᒃᑲᓐᓂᒐᒃᓴᓂᒃ ᐱᔭᐅᖔᕈᓐᓇᖅᑐᓂᒃᓗ ᐆᒻᒪᖅᑯᑎᓄᑦ ᐱᓕᕆᐊᒃᓴᓂᑦ. 
  

ᐊᓯᔾᔨᖅᑕᐅᓂᖏᑦ ᐊᐅᓚᐅᑎᖃᕐᕖᑦ  

 

ᒫᓐᓇᐅᔪᖅ ᖁᓪᓕᒃᑯᑦ ᐅᖅᓱᐊᓗᑐᐃᓐᓇᕐᒧᑦ ᐊᐅᓚᔪᓐᓇᐅᑦ ᐊᐅᓚᐅᑎᖃᕐᕕᖏᑦ ᐱᑎᑦᑎᔪᑦ 

ᓴᐅᒻᒦᓯᒪᓛᑦᑎᐊᓐᓂᒃ ᑕᑎᒋᔭᒃᓴᓂᒃᓗ ᐆᒻᒪᖅᑯᑎᓂᒃ ᓄᓇᕗᒻᒥᐅᓄᑦ. ᓂᕈᐊᕐᕕᐅᔪᓐᓇᖅᑐᑦ ᐅᑭᐅᖅᑕᖅᑐᑦᑕ 

ᐊᕙᑎᖓᓄᑦ ᐊᑐᐃᓐᓇᕈᕋᓱᖕᓂᖏᓐᓂ, ᐋᖅᑭᒃᓯᒪᐃᓐᓇᖅᑎᑦᑎᓂᖅ ᑭᖑᕝᕖᓂᕐᓗ ᓄᑕᐅᔪᓐᓃᖅᐸᓪᓕᐊᒧᓂᒃ 

ᐊᐅᓚᐅᑎᖃᕐᕕᖕᓂ ᐱᔭᕆᐊᖃᖅᑐᖅ. ᒫᓐᓇᒧᑦ, ᖁᓪᓕᒃᑯᑦ ᑕᐅᑐᓪᓗᐊᑕᖅᑐᑦ ᑮᓇᐅᔭᓕᐅᕋᓲᑎᓂᒃ 

ᐱᐅᓯᒋᐊᕐᓗᒍᓗ ᓄᓇᕘᑉ ᐆᒻᒪᖅᑯᑎᓄᑦ ᒪᑭᐅᒪᐃᓐᓇᕈᑎᖏᑦ ᐱᖁᓪᓗᒍ ᓄᓇᓕᓕᒫᑦ ᐊᑦᑕᕐᓇᙱᑦᑐᒥᒃ 

ᐊᐅᓚᐅᑎᓄᑦ ᐱᖁᑎᖃᕐᓗᑎᒃ ᑕᑎᒋᔪᓐᓇᖅᑕᖏᓐᓂ.  

 

ᐊᑮᑦ ᐊᓯᔾᔨᕐᓂᖏᑦ 
 

ᑲᑎᒪᔩᑦ ᐃᓕᓴᖅᓯᔪᑦ ᐊᒃᑑᑎᔪᓂᒃ ᐊᑮᑦ ᐊᓯᔾᔨᕐᓂᖏᑦ ᓄᓇᕗᒻᒥᐅᓄᑦ ᒫᓐᓇᓵᖅ ᐊᖏᖅᑕᐅᓂᖓᓂ 

ᖁᓪᓕᒃᑯᑦ 2018-19 ᐆᒻᒪᖅᑯᑎᑦ ᐊᑭᖏᓐᓂᒃ ᐊᑐᖅᑎᑕᐅᓂᖓ. ᐃᒃᐱᒋᓗᒍ ᐋᔩᖃᑎᒌᓐᓂᖅ 

ᐱᓕᕆᖃᑎᒌᖕᓂᕐᓗ, ᑎᒥᐅᔪᖅ ᐃᖅᑲᓇᐃᔭᖃᑎᖃᕐᓂᐊᖅᑐᑦ ᐊᑐᖅᑕᐅᔪᓐᓇᖅᑐᓂᒃ ᓄᓇᕗᒻᒥ ᒐᕙᒪᒃᑯᑦ 

ᐃᖅᑲᓇᐃᔭᕐᕕᖏᓐᓂ ᖃᐅᔨᓴᕐᓗᑎᒃ ᐱᑕᕐᑳᓂᒃᑐᓂᒃ ᐆᒻᒪᖅᑯᑎᓄᑦ ᐃᑲᔪᖅᑕᐅᔾᔪᑎᓂᒃ ᐱᓕᕆᐊᒃᓴᓂᑦ 

ᐱᑎᓪᓗᒋᓪᓗ ᐊᑑᑎᖃᑦᑎᐊᖅᑐᓂᒃ ᑎᑎᕋᕐᕕᖕᒥᐅᑕᓕᕆᔾᔪᑎᓂᒃ ᐱᕙᓪᓕᐊᓂᕐᓂ ᐱᔪᒪᔭᖓᒍᑦ ᓄᓇᕗᒻᒥᐅᑦ.  

 

ᐊᓯᐊᒍ ᐆᒻᒪᖅᑯᑎᓕᐅᕈᑎᑦ ᐃᓛᒃᑰᖅᑐᓪᓗ ᐆᒻᒪᖅᑯᑎᓕᐅᕆᔨᑦ 

ᐅᖅᓱᐊᓗᑐᐃᓐᓇᕐᒧᑦ ᐊᐅᓚᔪᓐᓇᐅᑦ ᐊᐅᓚᐅᑎᖃᕐᕕᖏᑦ ᐊᑭᑐᓗᐊᕐᒪᑕ ᑕᒪᐃᓐᓄᑦ ᐊᑐᖅᑎᓄᑦ 

ᐊᕙᑎᒧᓪᓗ, ᒫᓐᓇᒧᑦ, ᖁᓪᓕᒃᑯᑦ ᐃᓚᐅᖃᑕᐅᔪᑦ ᒥᒃᖠᒋᐊᖅᑎᓪᓗᒍ ᓄᓇᕘᑉ ᑕᑎᒋᔭᖓ 

ᐅᖅᓱᐊᓗᑐᐃᓐᓇᕐᒧᑦ ᐅᖅᓱᖃᕐᓂᖅ. ᐃᓚᒋᓪᓗᓂᐅᒃ ᑖᔅᓱᒪ ᐱᓇᔪᖕᓂᐅᑉ, ᖁᓪᓕᒃᑯᑦ ᐱᓕᕆᕙᓪᓕᐊᔪᑦ 

ᐋᖅᑭᒃᓯᓂᕐᒥᒃ ᐃᓄᑑᓗᑎᒃ ᐊᐅᓚᐅᑎᓂᒃ ᐋᖅᑭᒃᓯᔨᓂᒃ ᐱᓕᕆᐊᒃᓴᒥ. ᐱᖁᓪᓗᒍ ᑖᓐᓇ 

ᐊᑐᒃᑲᓐᓂᕈᓐᓇᖅᑐᖅ ᐆᒻᒪᖅᑯᑎᓄᑦ ᐊᑐᓕᖅᑎᑕᒃᓴᖅ ᐊᑐᓕᖅᑎᑕᐅᓂᕐᒥ, ᖁᓪᓕᒃᑯᑦ ᑐᓂᓯᓪᓗᑎᒃ 

ᒪᓕᒐᓕᐊᕐᒥ ᑐᒃᓯᕌᒥ ᐋᖅᑭᒋᐊᖁᓪᓗᒍ ᖁᓪᓕᒃᑯᑦ ᐱᖁᔭᖓ ᐱᔪᓐᓇᖅᑎᖁᓪᓗᒍ ᑎᒥᐅᔪᖅ ᓂᐅᕕᕐᓗᓂ 

ᓴᓗᒪᔪᒥᒃ ᐆᒻᒪᖅᑯᑎᓂᑦ ᐃᓛᒃᑰᖅᑐᓂᑦ ᐆᒻᒪᖅᑯᓯᐅᕈᑎᓄᑦ ᐱᓕᕆᐊᓴᓂᑦ. ᖁᓪᓕᒃᑯᑦ ᐱᔪᒪᓂᖃᖅᑐᑦ 

ᐃᓕᓯᓗᑎᒃ ᐃᓛᒃᑰᖅᑐᓂᑦ ᐆᒻᒪᖅᑯᓯᐅᕈᑎᓄᑦ ᐱᓕᕆᐊᓴᓂᑦ 2019−ᒥ. 

ᑐᓴᐅᒪᕙᓪᓕᐊᖃᑦᑕᐅᑎᓂᖅ 

 

ᑐᓴᐅᒪᔪᓕᕿᓂᖅ ᐱᔭᕆᐊᖃᒻᒪᕿᒃᑐᖅ ᐅᓄᖅᑐᒃᑯᑦ ᓇᐅᒃᑰᕈᑎᒃᑯᑦ ᖁᓪᓕᒃᑯᑦ ᐊᐅᓚᓂᖏᓐᓂ. 

ᐱᕙᓪᓕᐊᑎᑦᑎᓂᖅ ᓄᑖᓂᒃ ᐊᑭᑐᔪᓄᑦ ᐱᓕᕆᐊᒃᓴᓂᑦ, ᑐᑭᓯᐅᒪᓗᒋᑦ ᐆᒻᒪᖅᑯᑎᓄᑦ ᐱᔭᕆᐊᓕᑦ ᓄᓇᓕᖕᒥ 

ᐱᕙᓪᓕᐊᔾᔪᑎᐅᒻᒪᕆᒃᑐᖅ ᑲᔪᓯᑦᑎᐊᕐᓗᓂ ᐱᔭᕇᕈᑎᒥᒃ. ᐃᓚᐅᖃᑕᐅᓵᓕᓂᖅ ᐅᖃᖃᑎᒌᒍᑎᓂᒃᓗ 

ᐊᓪᓕᕆᐊᕐᕕᐅᔪᑦ ᖁᓕᒃᑯᑦ ᐊᑭᑐᔪᓄᑦ ᐱᓕᕆᐊᒃᓴᖓᓂ ᐱᕙᓪᓕᐊᓂᕐᒥ.  

 

ᐊᑐᖅᑎᑦᑎᓕᕈᑎᒃ ᐱᓕᕿᐊᒃᓴᓂᑦ ᓄᑖᓂᒃᓗ ᐊᑐᓕᖅᑎᑦᑎᔾᔪᑎᓂᒃ, ᐱᔪᓐᓇᕐᓂᖃᕐᓗᓂ ᑐᓴᐅᒪᔪᓕᕆᓂᕐᒥᒃ 

ᓈᒻᒪᒃᑐᒃᑯᑦ ᓇᓗᓇᐃᔭᐅᑎᓂᒃ ᒪᓕᒐᒃᓴᓂᒃᓗ ᐃᓄᖕᓄᑦ ᐱᔭᕆᐊᓕᒃ. ᓇᒻᒥᓂᖅ ᐊᐅᓚᔪᓐᓇᐅᑎᓕᓐᓄᑦ 

ᐱᓕᕆᐊᕐᒥ, ᖁᓪᓕᒃᑯᑦ ᑐᓂᓯᓪᓗᑎᒃ ᓇᓗᓇᐃᔭᐅᑎᓂᒃ ᐃᓄᖕᓄᑦ ᑐᓴᖅᑎᑦᑎᔾᔪᑎᒃᑯᑦ ᐃᓄᖕᓄᓪᓗ 

ᐱᕙᓪᓕᐊᔪᓕᕆᔨᒃᑯᓐᓄᑦ, ᐃᓄᐃᑦ ᐅᔾᔨᕈᓱᒃᑎᖦᖢᒋᑦ ᐱᓕᕆᐊᒃᓴᒥᑦ. ᑲᑎᒪᔩᑦ ᖁᔭᓕᔪᒪᔮᑎᑦ, ᒥᓂᔅᑕ, 

ᐃᑲᔪᖅᓱᐃᓂᕐᓄᑦ ᐅᖃᐅᓯᕆᓪᓗᒍ ᑖᓐᓇ ᐱᓕᕆᐊᒃᓴᖅ ᒪᓕᒐᓕᐅᕐᕕᖕᒧᑦ ᐊᒥᓱᐃᖅᓱᕐᖢᑎᑦ.  

 

ᐊᐅᓚᑦᑎᕝᕕᖃᕐᓂᖅ 

 

ᐃᓅᔪᓐᓃᕐᓂᖓ ᐃᓚᐃᔾᔭ ᐃᕙᓗᐊᕐᔪᒃ ᐊᒃᑐᐃᓯᒪᔪᖅ ᑲᑎᒪᔨᓄᑦ; ᖁᓪᓕᒃᑯᑦ ᐱᔪᒪᔪᑦ ᑲᔪᓯᓗᑎᒃ ᑕᕝᕙᙵᑦ 

ᐱᓇᓱᖕᓂᕐᒥ ᑐᕌᕆᓗᒍ ᓯᕗᓂᒃᓴᑦᑎᐊᕙᒃ. ᐃᓐᓄᐃᓂᖅ ᐃᓄᖃᙱᑦᑐᓂᒃ ᑲᑎᒪᔨᓄᑦ ᐃᓂᒃᓴᓂᑦ 

ᐱᒻᒪᕆᐅᔪᖅ ᐱᑎᓪᓗᒍ ᐱᖃᑦᑎᐊᕐᓂᖅ ᑲᔪᓯᑦᑎᐊᕐᓂᕐᓗ ᑎᒥᐅᔪᒧᑦ. ᖁᓪᓕᒃᑯᑦ ᑐᙵᓱᒃᑎᑦᑎᔪᑦ 

ᑎᒃᑯᐊᖅᓯᓂᕐᓂ ᓄᑖᓂᒃ ᑲᑎᒪᔨᓂᒃ ᑭᒡᒐᖅᑐᐃᔪᓂ ᓄᓇᕗᒻᒥ ᐃᓄᖕᓂᒃ ᐱᐅᓯᒋᐊᖅᑎᑦᑎᓂᐊᕐᒪᑦ ᑲᑎᒪᔩᑦ 

ᐊᔪᙱᓐᓂᖏᓐᓂ ᐱᑎᑦᑎᓗᑎᒃᓗ ᓄᓇᓕᖕᒥ ᑕᐅᑐᒃᑕᓂ ᐆᒻᒪᖅᑯᑎᓄᑦ ᐃᓱᒪᒋᔭᒃᓴᓂᒃ ᓄᓇᕗᒻᒥ.  

 
 

ᓵᑕᐅᔪᓐᓇᕐᓂᖅ ᑮᓇᐅᔭᓂᑦ ᐊᐅᓚᑦᑎᓂᖕᒧᑦ ᐅᓂᒃᑳᖅ ᓂᕆᐅᒋᔭᐅᔪᑦ 2018-19 ᐊᕐᕌᒍᐊᓂ.   

 

ᑲᑎᒪᔩᑦ ᑐᑭᓯᖁᔨᔪᑦ ᐱᒻᒪᕆᐅᓂᖓᓂᒃ ᒪᑐᐃᖓᑦᑎᐊᕐᓂᖅ ᑕᑎᒋᔭᒃᓴᐅᓂᕐᓗ, ᐊᑐᐊᒐᓕᐅᕐᓂᕐᓗ 

ᓈᒻᒪᒃᑐᒃᑯᑦ ᓇᓗᓇᐃᔭᐅᑎᓂᒃ ᓄᓇᕗᒻᒥ ᒐᕙᒪᒃᑯᓐᓄᑦ ᓄᓇᕗᒻᒥᐅᓄᓪᓗ ᐋᖅᑭᒃᓯᒪᔪᖅ ᑮᓇᐅᔭᓂᒃ 

ᐊᐅᓚᑦᑎᓂᕐᒧᑦ ᐱᖁᔭᖅ, ᐊᕕᒃᓯᒪᔪᖅ IX. ᖁᓪᓕᒃᑯᑦ ᖁᑦᑎᖕᓂᖅᓴᒥ ᐊᐅᓚᑦᑎᔨᖓ ᒪᓕᒋᐊᖃᖅᑎᑕᐅᔪᖅ 

ᒪᓕᑦᑎᐊᕐᓗᓂ ᐅᓂᒃᑳᓕᐅᕐᓂᑦᑕ ᑲᒪᒋᔭᕆᐊᖃᖅᑕᑦᑎᓐᓂᒃ ᓇᓗᓇᐃᖅᓯᒪᔪᖅ ᑎᑎᖅᑲᒥᑦ ᓂᕆᐅᒋᔭᒃᓴᓂᑦ, 

ᐱᓕᕆᖃᑎᖃᑦᑎᐊᕐᓂᕐᓗ ᑮᓇᐅᔭᓕᕆᔨᒃᑯᓐᓂ ᐱᖁᓪᓗᒋᑦ ᐱᔭᕇᖅᓯᑦᑎᐊᕐᓂᖅ ᑎᒥᐅᔫᑉ 

ᐱᓕᕆᐊᒃᓴᖏᓐᓂᑦ. ᑎᒥᐅᔪᖅ ᑐᓂᓯᒪᑦᑎᐊᖅᑐᖅ ᐱᔭᕇᖅᓯᓂᕐᒧᑦ ᐅᓂᒃᑳᓕᐊᑦᑕ ᑲᒪᒋᔭᕆᐊᖃᖅᑕᖏᓐᓂᒃ 

ᐱᑎᓪᓗᒋᓪᓗ ᑕᒻᒪᖓᙱᑦᑐᒃᑯᑦ ᐱᕙᓪᓕᐊᓂᖅ ᒪᓕᒃᑕᐅᓗᓂ ᑕᒻᒪᖓᙱᑦᑐᓂᒃᓗ ᓇᓗᓇᐃᔭᐅᑎᑦ 

ᐱᑎᑕᐅᓗᑎᒃ ᑐᒃᓯᕋᖅᑕᐅᒑᖓᑕ.  

 

ᓯᕗᓂᕐᒧᑦ ᑕᐅᑐᖕᓂᖅ, ᖁᓪᓕᒃᑯᑦ ᐱᓇᓱᒃᑲᓐᓂᕐᓂᐊᖅᑐᑦ ᐱᓇᓱᒃᑕᖏᓐᓂᒃ ᑐᓴᐅᒪᔪᓕᕆᓂᕐᓂ ᓄᓇᕗᒻᒥ 

ᒐᕙᒪᒃᑯᓐᓄᑦ, ᐃᖅᑲᓇᐃᔭᖅᑎᖁᑎᕗᑦ ᐊᑐᖅᑎᕗᓪᓗ ᑕᑯᔭᐅᔪᓐᓇᑦᑎᐊᕐᓂᒃᑯᑦ, ᑐᓴᖅᑎᑦᑎᓂᕐᓂ 

ᐱᓕᕆᔾᔪᔾᔨᓂᕐᓂᒃᓗ. ᐱᐅᓯᒋᐊᖅᑐᓂ ᐊᐅᓚᑕᒃᓴᓂᒃ ᐊᑑᑎᖃᑦᑎᐊᖅᑎᑦᑎᓂᖅ ᒪᑐᐃᕈᑎᐅᔪᖅ ᑎᒥᐅᔪᖅ 

ᑎᓕᓯᒪᔭᖓ ᑕᐅᑐᓪᓗᐊᑕᕐᓗᒍ. ᖁᓪᓕᒃᑯᑦ ᑲᔪᓯᓂᐊᖅᑐᑦ ᐱᐅᓯᒋᐊᖅᑎᑦᑎᓂᕐᓂ ᓴᖅᑭᑕᐅᔪᓂ 



 

5 

ᐱᕙᓪᓕᐊᓂᕐᓂ ᐱᓇᓱᒃᓗᑎᒃᓗ ᐱᓕᕆᔭᒃᓴᒃᑲᓐᓂᕐᓂ ᐊᑐᑦᑎᐊᕐᓂᕐᒥᒃ ᑲᔪᓯᑎᓪᓗᒋᑦ ᐱᕈᖅᐸᓪᓕᐊᑎᑦᑎᓂᕐᒥ 

ᐱᕚᓪᓕᕈᑎᖏᓐᓂ ᓴᓇᔭᐅᓯᒪᔪᓂᒃ ᑭᖑᓂᑦᑎᓐᓂ.  

 

ᑲᑐᔾᔨᖃᑎᒌᖕᓂᒃᑯᑦ ᓯᕗᓕᖅᓯᓂᕐᒥᒃᓗ ᐃᓄᐃᑦ ᐱᒻᒪᕆᐅᒋᔭᖏᓐᓂ, ᑐᓂᓯᒪᑦᑎᐊᖅᑐᒍᑦ ᐱᑎᓪᓗᒋᑦ 

ᑐᕌᒐᕆᔭᑦ ᐱᑎᑕᕐᓂ ᑎᑎᖅᑲᕐᓂᑦ ᐱᕈᖅᓴᐃᓂᕐᓗ ᐱᐅᓂᖅᓴᒧᑦ ᓯᕗᓂᒃᓴᒧᑦ ᓄᓇᕗᒻᒥᐅᓕᒫᓄᑦ.   

 

ᑭᒡᒐᖅᑐᕐᖢᒋᑦ ᑲᑎᒪᔩᑦ ᖁᑦᑎᖕᓂᖅᓴᒥᓗ ᐊᐅᓚᑦᑎᔨ, ᐱᓇᓱᖕᓂᐊᖅᑐᒍᑦ ᐱᑎᓪᓗᒋᑦ ᓯᕗᓪᓕᐅᔾᔭᐅᔭᕆᐊᓕᑦ 

ᓂᕆᐅᒋᔭᐅᔪᓪᓗ ᓇᓗᓇᐃᖅᓯᒪᔪᑦ ᑎᑎᖅᑲᕐᓂᑦ, ᐊᐅᓚᓂᖃᐃᓐᓇᖅᓯᓐᓈᑦ ᑲᒪᔨᐅᓗᓂ, ᐊᔾᔨᒌᒃᑎᑦᑎᓗᓂ 

ᑕᑎᒋᔭᒃᓴᐅᓗᓂᓗ ᐆᒻᒪᖅᑯᑎᖃᖅᑎᑦᑎᔨ, ᐱᔨᑦᑎᕐᓗᒋᑦ ᐱᔭᕆᐊᖃᖅᑕᖏᓐᓂ ᐊᑐᖅᑎᑦᑕ. 
 

ᐅᕙᙶᖅᑐᖅ,  

 
 

T. ᐴᑦ ᕉᔅ  

ᐃᒃᓯᕙᐅᑕᖅ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ 

 
 

cc: ᐳᕉᓅ ᐱᕇᕋ; ᐊᖓᔪᖅᑳᖅ ᑐᑭᒧᐊᒃᑎᑦᑎᔨᒻᒪᕆᒡᓗ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ 

 ᔨᐊᕝ ᓴᐅ, ᒥᓂᔅᑕᐅᑉ ᑐᒡᓕᐊ, ᑮᓇᐅᔭᓕᕆᔨᒃᑯᑦ ᐱᓕᕆᕝᕕᖓᓐᓂᒃ  




